
KIRISH
Mavzuning  dolzarbligi. Jahon sivilizatsiyasi va umuminsoniy ma’naviy qadriyatlarini o’zlashtirish va ularga oshno bo’lish zarurligini ravshan anglagan O’zbekiston mustaqillikning dastlabki kunlaridanoq o’z milliy manfaatlariga mos keladigan puxta tashqi siyosiy yo’lini belgilash, siyosiy, diplomatik, ilmiy – texnikaviy, madaniy aloqalar  o’rnatish masalalarini ishlab chiqdi. Bu borada O’zbekiston rahbariyati xalqimizning umumbashariy  sivilizatsiya bilan aloqalarini mustahkamlash sohasiga birinchi darajali vazifa sifatida qaramoqda. 


"...Bugungi murakkab va shiddatli zamonda jahonda o’z o’rnini topishga intiladigan har qanday xalq va millat umumbashariy taraqqiyot yutuqlarini har tomonlama chuqur va puxta egallashi shartligini barchamiz yaxshi tushunamiz. Buyuk ma’rifatparvar Mahmudxo’ja Behbudiy o’tgan asrning boshidayoq "dunyoda turmoq uchun dunyoviy fan va ilm lozimdur, zamona ilmi va fanidan bebahra millat boshqalarga poymol bo’lur”, degan haqqoniy fikri bilan Turkiston ahlining ongu shuurini uyg’otishga da’vat etgani bejiz emas, albatta", - degan edi yurtboshimiz I.A.Karimov1.


Respublikadagi iqtisodiy, ijtimoiy va madaniy  o’zgarishlarning umumiy o’zanida, hukumatimiz, tashqi siyosatning tamoyillari va maqsadlarini belgilay turib, ustuvor masalalardan biri sifatida chet mamlakatlar bilan madaniy va ma’naviy sohalarda aloqalar  o’rnatishni ilgari surdi.


Jahon xalqlari tajribasi va umuminsoniy qadriyatlardan foydalanish bu aloqalarni yanada kengaytirish va rivojlantirish imkonini beradi. Bu borada G’arb mamlakatlari bilan madaniy aloqalar respublikamiz uchun katta ahamiyatga ega ekanligini ta’kidlab  o’tish joiz.


Bu aloqalar tarixi uzoq  o’tmishga borib taqaladi. Sharq madaniyatining G’arb madaniyatiga ta’sirini Yevropada matematika, astranomiya, tibbiyot kabi fanlarning Al – Xorazmiy, Ibn Sino, Ahmad Farg’oniy, Forobiy asarlari ta’sirida rivojlanganligida ko’rish mumkin. G'arb Uyg'onish davri madaniyati bevosita Sharq Uyg'onishi ta'sirida sodir bo'ldi. G’arb va Sharq o’z taraqqiyotida bir – birining ulkan ijodiy imkoniyatlari, ijtimoiy – ahloqiy va madaniy tajribasidan foydalanib kelgan, bir – birini boyitib borgan. Ayniqsa G'arbiy Evropa davlatlarining XIX-XX asrlarda madaniy sohada yurishgan yutuqlari jahon tsivilizatsiyasi taraqqiyotida muhim ahamiyat kasb etdi.
Shu o'rinda biz G’arbning madaniy sohadagi tajribasini ko’r – ko’rona o’zlashtirmay, undan o’zimiz uchun kerakli jihatlarni ajrata bilishimiz zarur. Buning uchun esa biz avvalo uni kengroq o’rganib, tahlil etishimiz va kerakli bahoni bermog’imiz kerak. Bu ayniqsa globallashuv keng miqyos kasb etib, "ommaviy madaniyat" yoshlar ongi va qalbiga tahdid solayotgan bugungi kunda dolzarb ahamiyat kasb etadi.
Mavzuning o'rganilish darajasi. Dunyo mamlakatlarining yangi davrdagi tarixini o’rganishga bag’ishlangan turli asarlar,  o’quv qo’llanmalarda Yevropaning ushbu davrdagi  madaniy – ma’naviy hayotini  yoritishga keng o’rin ajratilgan1.


Shuningdek, ushbu davrdagi ilm – fan rivoji haqidagi boshqa asarlarda ham Yevropa ilm - fani va texnikasi taraqqiyotiga keng o’rin ajratilgan2.

Xususan, V.Virginskiy, V.Xoteenkovlarning "Очерки истории науки и техники" kitobida 11870-1917 yillar mobaynida Yevropa fani va madaniyatining jahon fani ravnaqiga qo’shgan hissasi, erishilgan yutuqlar va kashfiyotlar  xususida, ayrim olim va ixtirochilarning hayoti haqida  qiziqarli ma’lumotlar berilgan3.


G’arbiy Yevropaning XIX – XX asrlar chegarasidagi adabiy muhitini o’rganishda "История западноевропейской литературы XIX в: Франция, Италия, Испания, Бельгия", "История всемирной литературы" kabi asarlardan 
keng foydalanildi. Ularda XIX – XX asr G’arbiy Yevropa, xususan Fransiya, Italiya, Ispaniya, Belgiyadagi adabiy jarayonlarning o’ziga xos xususiyatlari va qonuniyatlari ko’rib chiqilgan, asosiy adabiy oqimlarning xarakteristikasi berilgan. Eng ahamiyatli yozuvchilarning ijodining ocherklari bilan birgalikda adabiy taraqqiyotning umumiy yo’nalishlari ajratib ko’rsatilgan1.


L.E.Kertmanning "История культуры стран Европы и Америки. 1870-1917" asarida madaniyat tarixi G’arbiy Yevropa mamlakatlarida kechgan  tarixiy jarayonlar bilan bog’liqlikda ko’rib chiqilgan2.


Yevropa san’ati taraqqiyotini o’rganishda teatr, tasviriy san’at, me’morchilik, haykaltoroshlik kabi sohalar rivojiga bag’ishlangan ko’plab tadqiqotlardan foydalanildi3.


"Yangi va eng yangi davr G’arbiy Yevropa falsafasi" qo’llanmasida ushbu davrdagi G’arbiy Yevropa falsafiy tafakkurining muhim jihatlari ko’rsatib berilgan4.

Ishning maqsad va vazifalari. "XIX ( XX asrlarda G’arbiy Yevropa madaniyatining o’ziga  xos xususiyatlari" mavzusidagi ushbu bitiruv malakaviy ishimizda biz umumjahon madaniyatining ajralmas qismi bo’lgan Yevropa mamlakatlari madaniyatining tarixini to’plangan materiallarga tayanib kengroq o’rganish, uning insoniyat taqdiri, ijtimoiy munosabatlarga ta’sirini tahliliy asosda ko’rsatishni masad qilib qo’ydik. Bitiruv malakaviy ishining vazifasi quyidagilardan iborat:

( XIX asr oxiri (XX asr boshlarida Yevropa mamlakatlari madaniy taraqqiyotining omillarni ko’rsatib berish va ularga tarixiy qonuniyatlar nuqtai nazaridan baho berish;

· Ushbu davrda Yevropada madaniy taraqqiyot omillaridan bo’lib kelgan maorif rivoji,  texnikaning  takomillashuv bosqichlarini  yoritib berish;

· XIX ( XX asrlar chegarasida badiiy hayotda vujudga kelgan oqimlar, yo’nalishlar, maktablarning faoliyatiga  baho berish, ularning o’ziga xos jihatlarini ko’rsatish; 

· O’rganilayotgan davrda ma’naviy hayotda sodir bo’lgan o’zgarishlarning sabablarini ochib berish va ularning oqibatlarini tahlil qilish.

Bitiruv malakaviy ish mavzusini yoritishda foydalanilgan tadqiqot usullari. Tadqiqotda tizimli yondashuv, tarixiylik va mantiqiylik, tahlil va sintez, qiyoslash va umumlashtirish usullaridan foydalanildi.

Ishdagi ilmiy yangiliklar va amaliy ahamiyati.


Mazkur mavzu yuzasidan bu vaqtgacha ko’plab tadqiqotlar olib borilgan. Ammo mavzuga doir adabiyotlarning deyarli barchasi rus tilida ekanligini ko’rsatib o’tish zarur. Shu jihatdan ushbu ma’lumotlarning o’zbek tilida berilishi ishdagi yangiliklardan biridir. BMI da ko’rilayotgan mavzu va chiqarilgan xulosalar bugungi kundagi ayrim dolzarb muammolarni tahlil etish va xulosalar chiqarishda muhim ahamiyat kasb etadi deb umid qilamiz. Ayniqsa, globallashuv jarayoni kun sayin jadallashayotgan bugungi kunda  tobora yaqinlashib borayotgan  G’arb madaniyati tarixini o’rganish orqali ulardan nimalarni o’rganish, kerakli nimalarni olish va keraksiz nimalarni inkor etishimiz zarurligini bilib olamiz. 
Ishning amaliy ahamiyati shundaki fani o'qituvchilari va o'quvchilari, oliy o'quv yurti o'qituvchilari va talabalari “O'zbekiston tarixi”, “Jahon tarixi”, “Jahon sivilizatsiyalari tarixi” va boshqa fanlarni o'qitish hamda o'rganishda foydalanishlari mumkin.

BMI ning tuzilishi haqida umumiy ma’lumot.

Mazkur bitiruv malakaviy ishi kirish, ikkita bob, oltita paragraf, xulosa va adabiyotlar ro’yxatidan iborat bo’lib, umumiy hajmi  70 bet.

I BOB.  XIX – XX ASRLARDAGI  MADANIY TARAQQIYOTNING ASOSIY OMILLARI
1.1. YANGI DAVR  VA  MADANIY TARAQQIYOT

Barcha  davrlarda madaniyat ishlab chiqarish kuchlarning taraqqiyoti bilan  bog’liq bo’lib kelgan. XIX asrning oxiri - XX asrning boshlaridagi madaniy hayotning  taraqqiy etishiga ham monopolistik kapitalizmning o’sib borishi bilan bog’liq bo’lgan ijtimoiy - iqtisodiy sharoit ta’sir ko’rsatdi. 

Yangi tarixning ikkinchi davriga kelib barcha rivojlangan kapitalistik davlatlarda  sanoat to’ntarishi va  kapitalistik sanoatlashtirish nihoyasiga yetdi. Sanoat ishlab chiqarishining o’sishi ijtimoiy – iqtisodiy tizimda, g’oyaviy – siyosiy kuchlar nisbatida, shuningdek ma’naviy hayotda jiddiy o’zgarishlarga olib keldi. Shaharlar soni, uning aholisi o’sdi. O’rganilayotgan davrda Yevropada 60 mln. kishi o’z  qishloqlarini tashlab ketdi va ularning katta qismi shaharlarga kelib ishchilar sinfiga qo’shildi. Rivojlangan Yevropa davlatlarida ishchilar sinfi aholining 30%  ni tashkil etdi, Angliya, Germaniya, Belgiyada esa bu ko’rsatkich 50% dan oshdi1. 

1870  yildan  1914 yilgacha sanoat mahsuloti Angliyada 2,3 baravar, Fransiyada 3 baravar, Germaniyada esa 5 baravar o’sdi. Bu davrda ishlab chiqarishning shiddat bilan o’sishi nafaqat miqdor ko’rsatkichida, balki sanoat tuzilmasi, ishlab chiqarish texnologiyalarigidagi sifat o’zgarishlarda ham namoyon bo’ldi. Dunyo texnik inqiloblar davrini boshidan  kechirmoqda edi. Ilm – fan rivojadagi yangicha sifatlar insoniyat tarixiga, ijtimoiy jarayonlarga ta’sir o’tkazmay qolmadi.

Texnikaning taraqqiy etishiga ishlab chiqarishning tobora ko’proq kontsentratsiyalashuvi g’oyat katta ta’sir ko’rsatdi. Yirik korxonalarning vujudga kelishi texnika masalalarining yangichasiga qo’yilishini talab etdi. Texnika takomillari hayotiy zaruriyat bo’lib koldi, raqobat esa ishlab chiqarishning yangidan kashf etilgan texnika vositalarini tezda joriy etish zaruriyatini tug’dirdi. XIXasr oxiri – XX asr boshlarida texnik taraqqiyot XVIII asr oxiri, qisman   XX asr boshlarida amalga oshirilgan ilmiy kashfiyotlar  asosida bormoqda  edi.  XIX asr oxirida ishlab chiqarishdagi sifat o’sishi texnik yangiliklarni sanoatning turli tarmoqlariga joriy etilishi uchun qulay sharoit yaratdi. Masalan, XX asr boshida cho’yan eritishni 44 mln. tonnaga etkazish uchun domna pechlarini 3 baravar ko’paytirish, ish jarayonini mexanizatsiyalashtirishni talab etdi. Buni texnologiyani asta – sekin yaxshilash yo’li bilan amalga oshirish mumkin edi. Ammo I.Bessemer, S.Tomas, P.Marten va elektr  pechlarining ixtirochilari  E.Stassano va L.Erlar ilgari erishilgan texnik daraja bilan 

Yangi texnika va texnologiyalar yaratuvchilar endi oddiy ishchilar bo’lmay, ko’p hollarda ular maxsus o’quv yurtlarida ilmiy – texnik tayyorgarlikdan o’tganmi yoki kerakli bilimlarni mustaqil ravishda, o’z ixtirolari ustida ishlash jarayonida egallashganmi, qat’iy nazar, texnik yoki injener deb atash mumkin bo’lgan aqliy mehnat kishilari edi. «Bessemer olim emas edi, - deb yozadi  taniqli ingliz olimi va fan tarixchisi D.Bernal, - u kerakli, ammo uncha ko’p bo’lmagan ilmiy  bilimga va metallar bilan ishlash tajribasiga ega bo’lgan tipik ixtirochi edi»1. U yoki bu darajada bu ta’rifni o’sha davrdagi ko’plab ixtirochilarga ham  qo’llash mumkin edi. Bessemer tadbirkor, Tomas – sud mahkamasida klerk edi, ammo ular muvaffaqiyatga shaxsiy ishlab chiqarish tajribasi asosida emas, ma’lum bo’lgan injerlik echimlari va ilmiy ma’lumotlar asosida erishgan edilar.

Texnik inqilob sanoat sohasidagi barcha tarmoqlarni va iqtisodni (ichki va tashqi savdo, transport, aloqa vositalari) o’liq qamrab oldi, yangi tarmoqlarni yuzaga keltirdi va minglab insonlarning turmushiga kirib bordi. Bu jihatdan sanoatning energetik asoalaridagi o’zgarishlar hal qiluvchi rol o’ynadi. Buning kuchidan foydalanishdagi jiddiy o’zgarishlar nafaqat bug’ mashinasi va paravozning takomillashuviga, balki kuchli issiqlik dvigateli – bug’ trubinasining yaratilishiga olib keldi.

Ammo energetikadagi haqiqiy inqilobni elektrdan foydalanish yasadi. Nafaqat issiqlik energiyasi, balki gidravlik energiyasidan ham foydalanila boshlandi. Dastlabki issiqlik elektrostantsiyasi 1882 yilda mashhur amerikalik ixtirochi Tomas Edison tomonidan Nyu Yorkda qurilgan, eng yirik gidroelektorstantsiya – Niagara elektrostantsiyasi esa 1896 yildan tok bera boshladi1.

Elektroenergiya va elektrotexnikaning rivojlanishi uchun asos XIX asrning birinchi yarmidayoq yaratilgan edi, elektrodvigatel sifatida foydalanish mumkin bo’lgan dinamomashinaning yaratilishi esa texnik taraqqiyot uchun muhim ahamiyatga ega bo’ldi. Alohida stanoklarning ishlashini ta’minlovchi va markazlashgan elektrostantsiyada ishlab chiqariladigan tokdan quvvat oluvchi elektromatorlarni yaratish imkoniyati XIX asrning oxirlaridagina paydo bo’ldi. Bu jihat va yana elektrdan ko’chalar, jamoat binolari, xususiy kvartiralarni yoritish, tramvayning va shahar atrofidagi elektrotransportning yaratilishi ko’plab texnik muammolar bilan bog’liq bo’lib, ular injenerlar tomonidan fan yutuqlari asosida hal etilardi. Tegishli ravishda injenerlarning faoliyatida umumlashtirilgan ishlab chiqarish tajribasi bilan solishtirganda ilmiy bilimlarning salmog’i ortib bordi.

XIX asr oxirida injenerlik kasbi etarli ravishda ommalashdi, endilikda texnik ziyolilarni  alohida ijtimoiy qatlam sifatida sanash mumkin bo’lib qoldi.

Texnik taraqqiyot nafaqat tinchlik yo’lida, balki harbiy sohalarda ham xizmat qilardi. Harbiy texnika XIX asrning oxirlaridan e’tiboran, dunyoni qayta taqsimlash uchun kurash boshlanishi munosabati bilan butun harbiy ishning rivojlanishi bilan iqtisodiyot o’rtasidagi bog’lanish ayniqsa chuqur va har taraflama namoyon bo’la boshladi. Mashinalashtirilgan industriya bir qancha juda muhim harbiy-texnika yangiliklarini amalga oshirishga imkon berdiki, bu yangiliklardan 1914— 1918 yillardagi birinchi jahon urushida foydalanildi.

G’arb mamlakatlarining ma’naviy hayotiga texnik taraqqiyot yutuqlari o’z ta’sirini o’tkazdi. Bu holat ayniqsa aloqa vositalarining sohasida yaqqolroq namoyon bo’ldi. Temir yo’llar XIX asrning oxirlarida yangilik emas edi albatta, ammo 1870-1913 yillarda temir yo’llarning uzunligi 5,5 baravar oshdi.1 iqtisodiy ahamiyatdan tashqari, temir yo’llarning rivojlanishi madaniy taraqqiyotda ham katta rol o’ynadi.

Umumuan olganda, texnik inqilob inson aqlining kuchini namoyish etardi. Bir «mo’jiza» ortidan boshqasi yaratilardi: elektr yoritish, telefon, radioaloqa, kino, avtomobil, havoda uchishning boshlanishi, kanallar, tonellar, ko’priklar…Ixtirolar turli mamlakatlarda paydo bo’ldi, ammo tezlik bilan butun dunyoda ma’lum bo’ldi. Ularning insonlar hayotiga kirib borishi tezlashdi. 

Telegraf liniyalarining keng rivojlanishi, apparatlar va kommunikatsiyalarning takomillashuvi tarixiy – madaniy nuqtai nazardan alohida o’rin tutadi. Axborot doimiy ravishda etkazib turiladigan bo’ldi, bundan birinchi navbatda matbuot foydalandi. Yirik gazetalarning muxbirlari o’z gazetasini eng oxirgi yangilik bilan ta’minlash uchun raqobat olib borardi.

Transport va aloqa vositalarining rivojlanishi xalqaro aloqalarni nihoyatda engillashtirdi va madaniy hamkorlikning jadal rivojlanishiga imkon yaratdi. Aloqa vositalari sohasidagi ko’plab texnik to’siqlarning o’z echimini topishi bilan aktyorlarning gastrollari, fan arboblarining shaxsiy uchrashuvlari, yozishmalar, xalqaro aloqalar doimiy tus oldi. 

Ammo texnik inqilob ma’naviy hayotning rivojiga stimul beribgina qolmasdan, turli mamlakatlar o’rtasida jiddiy raqoatni ham keltirib chiqardi. Ayrim mamlakatlar taraqqiyotidagi notekislikning kuchayishi ularning texnika va tabiiyot ilmini rivojlantirishdagi roliga ham ta’sir etdi.

Ijtimoiy fikrlar taraqqiyotida XIX – XX asr alohida o’rin tutadi. Bu davr g’oyat murakkab va xilma – xil fikrlarga boy bo’lib, turlicha qarashlarni o’z ichiga olardi. Bu davrda insonlar hayotida, fan taraqqiyotida, ijtimoiy – iqtisodiy va siyosiy hayotda ro’y bergan misli ko’rilmagan o’zgarishlar insonning dunyoga bo’lgan munosabatini o’zgartirib, dunyoni yanadi chuquroq o’rganish va bilimni hayotga tatqiq qilishga undadi. Ayni vaqtda insonning o’rnini, mohiyatini, o’zligini va ichki dunyosini o’rganishga imkon yaratildi. Tabiatshunoslikning jadal ilgarilab ketishi, mikro va makrodunyoni tadqiq qilish kabi masalalar insonni hayratga soladigan darajaga etdi. Shu bilan birga tabiatshunoslikning rivoji yangi – yangi muamolarni keltirib chiqardi. 


Bu davrda dunyoni bilish borasida materializm va idealizm o’rtasida kurash ketdi. Ijtimoiy taraqqiyot, inson aqli bilan bog’liq masalalarda turli g’oyalar paydo bo’ldi. Bu ijtimoiy  - siyosiy fikrlar, ayniqsa falsafa tarixida yaqqol ko’zga tashlandi.


XIX asrning 40-50 yillaridan boshlab  noklassik falsafiy yo’nalishlar vujudga keldi. Ularga daniyalik S.K’erkegor, nemis faylasuflari F.Nitsshe, O.Shpengler va boshqalar kiradi. Aynan shu davrda klassik falsafani himoya qiluvchi  neokantchilik, neogegelchilik va neotomizm (Foma Akvinskiy, lotinchalashtirilgan nomidan kelib chiqqan Tomas) kabi yangi yo’nalishlar ham paydo bo’ldi.1 


XIX asr oxiri XX asr boshlarida Germaniya va Fransiyada rivojlangan  “Hayot falsafasi” irratsionalizm yo’nalishida fikr yuritdi. Jumladan, nemis faylasufi Fridrix Nitsshe (1844-1900 yy) inson va uning haqidagi an’anaviy  qarashlarni tahlil qilib, ularga qaytadan baho berdi. Komillik xususiyatlari haqida o’z fikrlarini rivojlantirdi. Uning “Fojeaning musiqa ruhidan tug’ilishi”, “Zardo’sht tavallosi”, “Dajjol”, “Sanamlarning oqshomi”, “Hokimiyatga bo’lgan iroda” kabi asarlarida ahloq masalasi birinchi o’ringa qo’yilgan. Nitsshening g’oyalari  XX asr ijtimoiy hayotida katta rol o’ynadi va hozirgi kunda ham o’h ahamiyatini yo’qotgani yo’q.


Fransiyada hayot falsafasini Anri  Bergson davom ettirdi. U hayotni kosmologik tarzda talqin qildi. «Hayot falsafasi» ning yana bir namoyandasi O.Shpengler hayotni madaniy – tarixiy soha sifatida  talqin etdi. Uning 1918 yilda bosilib chiqqan mashhur  «Yevropa quyoshining botishi»  asarida  Yevropa madaniyati taqdiri haqida so’z boradi.


Ruhiy tahlil asoschisi, avstriyalik vrach – nyyevropatolog Zigmund Freyd ongsizlikni tahlil qilar ekan, dunyoni va insonni metafiziklarcha tushunishni engib, ularni yangicha talqin qilishga yo’l ochdi.1

Shunday qilib, XIX – XX asr G’arb falsafasidagi turli oqimlar hozirgi zamon umuminsoniy tafakkuri taraqqiyotiga ma’lum ma’noda hissa qo’shdi. Ularni o’rganish nazariy va amaliy ahamiyat kasb etadi.


Bu davrda sotsialistik g’oyalar keng tarqala boshladi. Uning asoschilari K.Marks va F.Engels edi. Sotsiologlar marksizmga nazariy kontseptsiya sifatida qarardilar, ammo o’sha vaqtdayoq ularning ko’pchiligi materializmning bir yoqlama xususiyati va inqilobning zaruriyligi haqidagi qat’iy ta’limot hushyor torttirgan edi.


O’rganilayotgan davrda nafaqat bunyodkor, izlanuvchan g’oyalar, balki vayronkor g’oyalar ham paydo bo’ldi va rivoj topdi. Bunday g’oyalarning eng xavflilari irqchilik, shovinizm kabi illatlar edi.

1.2. MAORIFNING TARAQQIYOTI

Madaniyat tarixida maorif taraqqiyoti alohida  o’rin tutadi. Maorifning holati, madaniyatning boshqa sohalariga qaraganda, berilgan mamlakatning ijtimoiy – iqtisodiy va davlat tuzumiga bevosita bog’liq. Yevropada maorif ishini tashkil  etish masalasi –  o’quv yurtlarini tashkil etish va moliyalashda davlatning roli, ma’lum yoshgacha ta’limning majburiyligi, maktab va cherkov o’rtasidagi munosabatlar,  o’qituvchi kadrlarni tayyorlash kabi masalalarda XIX asrning ikkinchi yarmida murakkab kurash bordi. Bu kurashda burjuaziyaning konservator, liberal  va  radikal  qatlamlari  shuningdek ishchilar sinfining manfaatlari va g’oyaviy nuqtai nazari aks etgan edi. Bundan – da keskin kurash ta’limning mazmuni, uning g’oyaviy yo’naltirilganligi, o’quvchilar o’zlashtirish lozim bo’lgan bilimlar doirasi,  o’qitish metodlari masalasida borgan edi.


Kapitalizm shiddat bilan o’sib borayotgan G’arbiy Yevropa mamlakatlarida murakkab mashinalar bilan ishlay oladigan ishchilarga bo’lgan ehtiyoj burjuaziyani maktab ta’limini kengaytirish va yaxshilashga, bu sohada islohotlar olib borishga  undar edi. Bu jarayon turli mamlakatlarda ilgaridan tarkib topgan maorif tuzilmasi, davlat tizimining xarakteri, hukmron sinflarning konservativ va liberal kuchlari  o’rtasidagi nisbatga bog’liq ravishda turlicha kechgan edi.


Bu borada German imperiyasi qadimgi va mustahkam an’anaga  ega edi. Germaniyada, to’g’rirog’i – ko’pchilik german davlatlarida, ma’rifatli absolyutizm davridayoq, davlat nazorati ostidagi majburiy boshlang’ich ta’lim joriy etilgandi. 1871 yilgi konstituttsiyagacha ta’lim muammosi imperiya hukumati emas, landtaglar va alohida davlatlar hukumatlarining ta’sir doirasida edi1. Butun gogentsollernlar tarixi davomida maktablarni tashkil etish va ayniqsa, ta’lim mazmuni ustidan cherkov nazoratining roliga yondashuvda turlicha qarashlar saqlanib qolaverdi.


Imperiyanng janubiy  qismidagi katolik davlatlarda yetakchi rol cherkovga tegishli bo’lsa, protestantlar Prussiyasida ilgaridan maktabni ham, cherkovni ham ma’muriy nazoratda saqlash an’anasi mavjud edi. 1810 yilda xalq maktabiga rahbarlik qiluvchi xalq maorifi va madaniyati vazirligi tashkil etildi. U  o’quv dasturi,  o’qituvchilarni tanlash, maktablarning moliyaviy va xo’jalik masalalarini nazorat qilardi. 1848 yilgi inqilobdan so’ng cherkovning roli keskin  o’sdi – unga ta’lim tizimi ustidan mutlaq nazorat huquqi berildi.1

XIX asrning so’nggi choragida cherkovning siyosiy tizimdagi  o’rni masalasi yana dolzarb tus oldi. Ayniqsa,  maktab masalasida  davlat va cherkov  o’rtasidagi kurash keskin kechdi. Masalan Prussiyada 1872 yilda maxsus qonun bilan cherkov maktablar ustidan nazorat huquqidan mahrum qilindi. Bismarkning «kulturkampf»i aynan shundan boshlangan edi. Bismark klir va Vatikan bilan yarashib olganidan keyin ham, cherkovning (nafaqat katolik, balki lyuteran cherkovining ham) maktabga ta’siri qisman chegaralangan holda qolaverdi. Bismarkning iste’fosidan so’ng pruss landtagida ikki marta maktab haqida qonun loyihasi ko’rib chiqildi. Ulardan birida (1890 y) maorif vazirligining ma’muriy apparatiga hal qiluvchi ovoz berilishi nazarda tutilgan bo’lsa, ikkinchisida (1892 y) cherkov hokimiyati tomonidan nazorat kuchaytirilgan edi. Ammo ikkala qonun loyihasi ham muxolifatning jiddiy qarshiligiga duch keldi: birinchisi – Markaz partiyasi tomonidan, ikkinchisi – liberal partiyalar tomonidan. Ikkala holatda ham  hukumat qonun loyihasini qaytarib olib, ishni ovoz berishgacha etkazmaslikni ma’qul ko’rdi. Barcha narsa avvalgidek qolaverdi.


Bu hodisa birinchidan, milliy madaniyatning taqdirida katta ahamiyatga ega bo’lgan maorif masalasida hukmron sinfning  o’zida keskin ziddiyat mavjudligini ko’rsatsa, ikkinchi tomondan, Germaniyaning barcha partiyalari cherkovning va diniy tarbiyaning u yoki bu darajadagi nazoratini qo’llab - quvvatlashlarini ko’rsatardi. Hech qaysi qonun loyihasida dunyoviy maktab masalasi qo’yilmagan ham edi.


Burjuaziya partiyalari  o’rtasidagi munosabat german davlatlarida Reformatsiya davridayoq vujudga kelgan konfessional farqlar tufayli  murakkablashar edi. Albatta, protestantlik keng tarqalgan edi, ammo katoliklar ham  ko’pchilikni tashkil etardi. Shu tufayli maktablarda qaysi diniy ta’limotni  o’qitish kerak degan masala turar edi. 1890 yilgi qonun loyihasida diniy ta’lim  o’quvchi mansub bo’lgan diniy jamoaning ta’limoti bo’yicha amalga oshirilishi belgilangan edi. Unda konfessional maktablarni imkoniyatga qarab tashkil etish ta’kidlangan edi. 1892 yilgi qonun loyihasida esa maktablarning konfessional xarakteri haqida ayrim holatlardagina istisno qilish mumkin bo’lgan qoida kabi gap borardi. Bu loyihalar qonun kuchini olmagan bo’lsa – da, ularning landtagda, matbuotda,  o’qituvchilar va ota – onalar yig’ilishlarda  muhokama etilishi nafaqat dinning, balki diniy e’tiqod xususiyatlarining ham jamiyatning  turli qatlamlari ma’naviy hayotida katta  o’ringa ega ekanligi ko’rsatardi.


Avstriya – Vengriya imperiyasining nemis tilli aholi yashaydigan qismida ham majburiy boshlang’ich ta’lim XVIII asrdayoq joriy etilgan edi. Shvetsiyada bunday qonun 1842  yildan,  Shveytsariyada  1848  yildan amal qilinardi.1 Ko’rib chiqilayotgan davrda bu mamlakatlarda kun tartibida majburiy va bepul boshlang’ich ta’limning kerak yoki kerak emasligi haqidagi emas,  boshlang’ich ta’limning xarakteri, xususan, unda dining  o’rni haqidagi masala turardi. Asr oxiriga kelib ushbu mamlakatlarda aholining juda kam qismigina savodsiz edi.


XIX asrning ikkinchi yarmidagina boshlang’ich ta’lim umumiy va majburiy bo’lgan mamlakatlarda ahvol boshqacha edi. Angliyada 1870 yilda U.Gladstonning liberal kabineti parlametda boshlang’ich ta’lim to’g’risidagi qonunni  o’tkazgan edi. Birinchi marta mamlakatda ta’limning davlat tizimi joriy etilgan edi. Agar ilgari maktablarning mavjud bo’lishi butunlay cherkovga, maktab birinchi navbatda daromad manbai bo’lgan xususiy tadbirkorlarga bog’liq bo’lgan bo’lsa, endilikda maktablar hamma joyda tashkil etila boshlandi. Buning uchun mamlakat maktab uchastkalariga bo’lindi, ularning har birida «maktab kengashlari» saylandi. Bu yangi organlar xususiy, cherkov maktablari etarli bo’lmagan taqdirda maktablar qurishga va ularni ta’minlashga majbur edi. Bu bilan davlat g’aznadan subsidiyalar oluvchi munitsipal organlar orqali mahalliy maktablarning ta’minotini  o’z zimmasiga olardi. Ammo bu barcha  o’z bolasini maktablarga o’qitish imkoniga ega edi degani emas edi, chunki bepul ta’lim va maktabga kelishning majburiyligi masalasini maktab kengashlari hal etardi. Faqat 1880 va 1891 yilgi qonunlar tufayligina dastlab majburiy, so’ngra bepul ta’lim joriy etildi. Aholining savodliligi darajasiga ko’ra Buyuk Britaniya birinchi jahon urushiga qadar Germaniyaga eta olmadi.

 Boshlang’ich ta’limda dinning  o’rni masalasida Anglidagi vaziyat Germaniyadagidan ko’ra murakkabroq edi. Agar nemislar orasida faqat ikkita diniy e’tiqod– katolik va prtestantlik bo’lsa, Angliyada, hukmron anglikan cherkovidan tashqari, yana ko’plab turli sektalarga mansub nonkonformistlar bor edi. Behudaga Angliyani «minglab cherkovlar mamlakati» deyishmasdi.



Angliyada 1870 yilda qabul qilingan qonun barcha diniy maktablarni davlat nazoratidan tashqarida qoldirgan edi. Bu qonundan chorak asr  o’tib cherkov maktablarida 2,5 mln.  o’quvchi b o’lgan bo’lsa, davlat maktablaridagi  o’quvchilar soni atigi 1,9 mln. ni tashkil etardi.1 Davlat maktablarida ham  - deyarli barcha maktab kengashlarining qarori bilan – «ilohiy qonun»  o’qitilardi, ammo boshqa fanlarning  o’qitilishiga ruhoniylarning ta’siri kamaytirilgan edi.


Davlat cherkovi sifatida tan olingan anglikan cherkovi yangi davlat maktablarida anglikan e’tiqodiga mos tarzda ta’lim berilishiga da’vo qilardi. Nonkonformistlar esa,  o’z navbatida, bolalarining  o’z diniy e’tiqodlari ruhida diniy ta’lim olishini  talab qilishardi. Qonun esa muvozanatni ta’minlash maqsadida, «u yoki bu sektaga mansub hech qanday diniy katexizis yoki  diniy e’tiqod  o’rganilmasligi kerak» deb belgilab qo’ygan edi. Faqatgina barcha  xristian  ta’limotlari uchun umumiy bo’lgan diniy asoslarni  o’qitishga ruxsat berilardi. Shunday qilib, faqatgina Germaniyada emas, Buyuk Britaniyada ham boshlang’ich ta’lim dunyoviy emasdi, ya’ni maktab cherkovdan ajratilmagan edi.


Hatto demokratlashtirish yo’lida ancha ilgarilab ketgan Fransiyada ham dunyoviy ta’limning joriy etilishi cherkovning, diniy kongregatsiyalarning  kuchli qarshiligiga duch keldi. 


1881 va 1882 yilgi qonunlar bilan 6 yoshdan 13 yoshgacha bo’lgan bolalarning bepul va majburiy ta’limi joriy etildi. Maktablarda ilohiy qonunni  o’qitish bekor qilindi, ammo diniy ta’lim uchun (faqat makatbdan tashqarida) haftada mashg’ulotlardan ozod bo’lgan bir kun belgilandi. Bu qonunlarni bir vaqtning  o’zida va hamma joyda amalga kiritishning imkoni bo’lmadi. Asta – sekin dunyoviy maktablar  g’olib chiqdi. Bunda XX asr boshida hokimiyatga kelgan radikallarning ko’plab kongregatsiyalar va cherkov maktabalrni tarqatib yuborganligi ham katta ahamiyatga ega bo’ldi. Shunday qilib Fransiya  yetakchi G’arb davlatlari orasida  maktabni cherkovdan ajratgan yagona maktab bo’lib qoldi. Bu demokratik yutuq 1905 yilda  cherkovning davlatdan ajratilishi bilan mustahkamlandi. Agar 1872 yilda Fransiyada aholining 43%  o’qishni bilmagan bo’lsa, 1901 yilda bu raqam faqatgina 19% ni, 1911 yilda  11% ni tashkil etdi1.


Ilg’or maktab qonunchiligi bu davrda boshqa mamlakatlarda ham mavjud edi, biroq ularni amalga oshirishga  amalda turli to’siqlar – reaksion kuchlarning qarshiligi, liberal va radikal islohotchilarning qat’iyatsizligi, davlat maktablarini moliyalashning juda cheklanganligi, o’qituvchilarning yetishmasligi halaqit berardi.   

1874 yilgi Shveytsariya konstituttsiyasi kontonlar uchun bepul boshlang’ich davlat maktablarini tashkil etishni majburiy qilib qo’ydi va maktablarda  o’qishni majburiy etib belgiladi.  Belgiyada 1877 yilda bo’lgan dunyoviy davlat maktablarini joriy etdi. Gollandiyada xuddi shunday qonun  1878 yilda e’lon qilindi. Italiyada 1877 yilgi qonun bilan dunyoviy maktab, 1879 yilda esa majburiy boshlang’ich ta’lim joriy etildi. 


Maorifni kengaytirish asosida birinchi  o’rinda  iqtisodiy xarakterdagi sabablar – hukmron sinfning bilimli ishchilarga bo’lgan ehtiyoji yotar edi. Biroq g’oyaviy omillar ham katta rol  o’ynardi.  Yoshlarning qalbi va ongiga ta’sir etishda maorif kuchli qurol edi. Texnik yangilanishlar, kuchayib borayotgan sinfiy kurashlar  sharoitida bu masala yanada dolzarblik kasb etardi. Endi XIX asrning 20 yillarida avstriya imperatori Frants I o’qituvchilarga qarata aytganidek, «Olimlar  menga kerak emas. Menga sodiq fuqarolar kerak. Sizning majburiyatingiz  - ularni tayyorlash»1 degan printsiplar bilangina kifoyalanish mumkin emas edi.


XIX asr oxiriga kelib  o’qish, yozish, arifmetikadan tashqari tarix, maktab predmetlari orasida g’oyaviy jihatdan eng muhim fan bo’lgan tarix ham o’qitilardi. «Tarix, – degan edi 1890 yilda avstriya imperatori Vilgelm II maxsus qarorda, - shunday bayon etilishi  kerakki, u pruss monarxlarining mamlakat xalqlariga otalarcha g’amxo’rlik qilganligini ko’rsatib bersin».

Ingliz, fransuz maktablarida gogensollern Germaniyasi, gabsburg Avstriya – Vengriyasi yoki romanovlar Rossiyasi uchun xos bo’lgan  o’ziga xos monarxik yo’nalish yo’q edi. Ammo bu davlatlarda ham ta’lim sinfiy, mavjud tuzumga nisbatan sadoqat ruhida tarbiyalashga  yo’naltirilgan va bu xususiyat dasturlar hamda darsliklarning ruhida ham yaqqol namoyon bo’lar edi. Maktablardagi fanlarni  o’qitishda  o’quvchilarning aniq minimum bilimlarni eslab qolishiga, ularni rad etilmas, doimo mavjud bo’lgan  haqiqat tarzida qabul qilishiga va eng asosiysi, ijtimoiy tuzumning adolatli ekanligiga ishontirishga e’tibor berilardi. 


Bunday pedagogik prinsiplar  o’rta maktablarda ham qo’llanilar edi.  O’rta maktablar hamma joyda ham pulli bo’lganligi tufayli aholining asosiy qismi undan bebahra edi. Bunga ko’pchilik bolalar uchun  o’qish emas, yashashga pul topish muhimligi ham sabab bo’lardi. Taxminiy hisoblarga ko’ra, 1914 yilda  o’rganilayotgan davlatlarda  o’smirlarning 3% dan kamrog’i  o’rta maktabda  o’qir edi.2  Gimnaziya yoki «real» uchilishalar singari yuqori tipdagi maktablarga ajratilayotgan davlat yoki munitsipal mablag’lari jamiyatning yuqori tabaqasi, burjuaziya, ziyolilar uchun bolalarni  o’qitish muammosini engillashtirishga yordam berardi xolos. Bu sohada ikki xil an’ana to’qnash kelgan edi. Bir tomondan, hukmron sinf keng fikrli, mustaqil qarorlar qabul qila oladigan, ilmiy – texnik yangiliklar yaratishga qodir bo’lgan ijodkor shaxslarni rivojlantirishdan manfaatdor edi. Ikkinchi tomondan, ularga avtoritetga, konformizmga bo’ysunadigan, hukmron sinfga so’zsiz xizmat qiladigan kishilar kerak edi. Bu ikki xil qarashning to’qnashuvi turli pedagogik kontseptsiyalar  o’rtasidagi kurashga olib kelgan edi. Bu konsepsiyalar ko’pincha reksion, avtoritar yo’nalish bilan birgalikda, yangi, insonparvar g’oyalarni ham birlashtirardi. Pedagogika burjuaziya va demokratik madaniyat to’qnash kelgan maydonga aylangan edi.


Keng jamoatchilik fikrini  o’ziga tortgan, keskin bahslarga sabab bo’lgan masalalardan biri gumanitar va tabiiy – ilmiy ta’lim  o’rtasidagi nisbat masalasi edi.  O’rta maktablarda  tabiiy – ilmiy fanlarning  o’rganilishi an’anaviy, ya’ni sof gumanitar (klassik) ta’limga qarshi kurashda  o’ziga  qiyinchilik bilan yo’l topardi. Sanoat  o’sishi bilan maktab dasturlariga fizika, ximiya va boshqa tabiiy fanlarni kiritish zaruriyati vujudga keldi. Bu esa xususan, iqtisodiy taraqqiyot uchun ham, omma ongiga tabiatda ro’y berayotgan jarayonlar haqida  ilmiy tasavvurlarni singdirishda ham ijobiy ahamiyatga ega edi. Biroq gumanitar fanlarning  o’quv jarayonida bir chekkaga surib qo’yilishi ijtimoiy muammolarga befarq insonlarni tarbiyalashga xizmat qilardi. 


Gumanitar fanlarning tabiiy fanlarning  o’qitilishi foydasiga qisqartirilishi ta’limga juda tor ma’noda yondashishga olib kelardi, bu unga bir yoqlama xususiyat berib, texnikaning  o’sishi va jamiyatning ma’naviy darajasi  o’rtasida keskin jarlik paydo bo’lishiga olib kelishi mumkin edi. XIX asrning 70 yillaridayoq madaniyatning ilg’or namoyondalari bunday tashvishli holdan ogoh eta boshladilar. Masalan, mashhur ingliz shoiri va musavviri U.Morris yoshlarning ma’naviy dunyosida «Gomerning  o’rnini Geksli egallaydi» degan fikrni bildirgan.


Ammo gumanitar ta’lim sohasining  o’zida ham an’anaviy ta’lim tarafdorlari bilan zamonaviy yo’nalish tarafdorlari  o’rtasida kurash borardi. Birinchi guruh shaxsning kamolatiga klassik tillar va umuman antik madaniyatni  o’rganish orqali erishish mumkin deb hisoblardi. Ikkinchi guruhdagilar esa bugungi kunga yaqin yangi tillarni  o’rganishga chaqirardi.


Ba’zi joylarda   tabiiy – ilmiy fanlarni  o’qitishni «klassik» ta’lim bilan birlashtirishga harakat qilingan.  Bunga 90 yillarda Albert Eynshteyn  o’qigan Myunxen gimnaziyasi misol bo’la oladi. Eynshteynning bu gimnaziyada  o’qish davri zerikarli, tussiz bo’lgan edi1. U so’nggi sinfda o’qigan Shveytsariya gimnaziyasida ahvol boshqacha edi. Albatta buni Shveytsariyadagi davlat tuzumining burjua – demokratik xarakteri,  o’qituvchilarning shaxsiy tashabbusi uchun katta imkoniyatlar mavjudligi bilan izohlash mumkin. Bunday imkoniyat u yoki bu darajada hamma joyda, hatto Germaniyada ham mavjud edi. Ko’pchilik  o’qituvchilar bolalarning vaqtini behuda sarflab, keraksiz narsalarni  o’qitishga qarshi chiqardilar. Ularning ta’sirida o’qituvchilar s’ezdlari barcha uchun teng va bir xildagi maktablarni tuzishni talab qilardi. Ilg’or fikrli  o’qituvchilar rahbarlarning ko’rsatmasi va rasmiy pedagogikaning tavsiyalariga zid o’laroq, ta’lim jarayoniga o’quvchilarning qobiliyatini, qiziqishlarini, faktlarni taqqoslash ko’nikmasini rivojlantiradigan mustaqil ishlar elementlarini kiritardilar. 


XIX asr oxiri - XX asr boshlarida pedagogika sohasida ko’plab yo’nalishlar vujudga keldi. Ular yangi davr talablaridan kelib chiqqan holda keng bilimga ega bo’lgan shaxslarni tarbiyalashda turli vosita va usullardan foydalanishni taklif etardi. 
XX asr boshida Germaniya va boshqa davlatlarda Georg Kershenshteynerning (1854-1932 yy) pedagogik nazariyasi keng tarqaldi. Kershenshteyner “fuqarolik tarbiyasi” va “mehnat maktabi” g’oyasi bilan chiqqan edi. U maktab to’liq imperialistik Germaniya xizmatida bo’lishi kerak deb hisoblardi. “Fuqarolik tarbiyasi” bolalarni davlatga so’ssiz bo’ysunishga o’rgatishi lozim bo’lib, uni ommaviy xalq maktablari orqali amalga oshirish mo’ljallangan edi. “Mehnat maktabi” yoshlarni bo’lajak kasbiy faoliyatga tayyorlar va texnik malakalar bilan qurollantirar edi.
XIX asr oxiri -  XX asr boshlarida jadal tarzda rivojlanayotgan Germaniya iqtisodi uchun texnik qurollangan va burjuaziya manfaatlariga mos tarzda siyosiy tarbiyalangan ishchilar kerak edi va Kershenshteyner bu talablarga javob beradigan pedagogikani ishlab chiqdi. Uning qarashlari shovinistik  ruhda bo’lib, davlat manfaatlarin ko’zda tutardi. Kershenshteynerning ishchi yoshlarni tayyorlash taklifi Germaniyada muvaffaqiyat qozongan edi.

Xuddi shu davrda Germaniyada yana bir yirik pedagog – Vilgelm Avgust Lay (1862-1926 yy) faoliyat olib bordi. Lay pedagogikani biologiyalashtirdi va tarbiya jarayonini mexanik tarzda bayon etdi. Layning fikricha, tarbiya va ta’lim jarayoni o’quvchilarga tashqi ta’sir va ularning javob reaktsiyasidan iborat. Uning nazariyasi “faoliyat pedagogikasi” deb nom oldi1. 

O’rganilayotgan davrda Germaniya, Angliya va AQShda eksperemental pedagogika katta o’rin egalladi. U o’z oldiga bolani o’rganishning yangi metodlarini topishni maqsad qilib qo’ydi va ilmiy – pedagogik tadqiqotlarning boshqa metodlarini rad etdi. Bu yo’nalishdagi pedagoglarning ijobiy tarafi pedagogik jarayonning alohida jihatlarini chuqurroq tushunishga yordam bergan qator tadqiqotlarning amalga oshirilishi bo’ldi. Ammo ular tarbiyani ijtimoiy emas, asl biologik hodisa sifatida baholashar edi. Eksperemental pedagogika bolalarning aqliy qobiliyatini baholash uchun «testlar metodi” dan foydalanar edi. 

 Nemis eksperemental pedagogikasining ko’zga ko’ringan vakillaridan biri Ernst Meyman (1862-1915 yy) bo’lib, u uch tomli “Eksperemental pedagogikani joriy etish bo’yicha leksiyalar” sistematik kursining muallifi edi.


Umuman olganda,  XIX oxiri - XX asr boshlarida maorif sohasida juda katta o’zgarishlar sodir bo’ldi. Nafaqat yoshlar, balki bolaligi umumiy boshlang’ich ta’lim joriy etilguncha o’tgan katta yoshlilar ham savod oshirishga intilardi. Bu davrda kattalar uchun juda ko’p sonli turli maktablar, kurslar tashkil etildi. Ayollar ta’limini amalga oshirish uchun katta ishlar qilindi. 
II BOB.   XIX-XX  ASRLARDA MADANIY HAYOT

2.1. TEXNIKANING TARAQQIY ETISHI

XIX asrning so’nggi choragi va XX asrning boshlarida mustamlakalar bosib olish, ta’sir doiralari va mol sotiladigan bozorlarni qo’lga kiritish uchun kurashda transport juda muhim rol o’ynay boshladi. Transport tizimini keng ko’lamda taraqqiy ettirmay turib, qudratli harbiy-dengiz floti barpo etmay turib, dunyoni taqsimlash uchun, keyin esa qayta taqsimlash uchun kurashib bo’lmas edi.
 XIX asrning 70- yillarida parovozsozlikni taraqqiy ettirishdagi boshlang’ich davr tugadi. XIX asrning oxirida samarasi kam bo’lgan bug’ mashinasi o’rniga boshqa dvigatellar, chunonchi, ichki yonuv dvigateli va elektr dvigateli yaratishga harakat qilina boshladi. Elektr dvigatelidan dastavval shahar transportida foydalanildi. 1895 yildayoq Angliyaning eng yirik shaharlarida konka o’rniga tramvay ishlatildi. 10 yil ichida temir yo’l elektr tarmoqlarining uzunligi 2260 km ga etdi, shundan 1138 km Germaniyada edi.1 Ayni zamonda temir yo’l transportini elektrlashtirish muammosini o’rganish ishlari olib borildi. 1901 yildan boshlab, Parijning shahar atrofiga boradigan temir yo’l liniyalarida elektrdan foydalanildi. Italiyada va Shveytsariyada tog’ temir yo’llarini elektrlashtirish sohasida dastlabki tajribalar o’tkazildi.
XIX asrning ikkinchi yarmida paroxodlar takomillashtirila boshladi. Kemalar qurishda po’lat keng ko’lamda ishlatila boshladi. 1900 yilda misli ko’rilmagan darajada katta kemalar — uzunligi 200 m, ortilishi mumkin bo’lgan eng ko’p yuki bilan birgalikdagi og’irligi 20 ming t. keladigan kemalar paydo bo’ldi. 
Shaharlarning va fabrikalashgan sanoat – binokrorlikning o’sishi bilan yangi xil binolar paydo bo’la boshladi. Vazifasi jihatidan nihoyatda o’ziga xos bo’lgan xilma-xil binolar ham yangi materiallarni, ham yangi konstruktiv-qurilish loyihalarini talab etdi.
Binokorlik ishida sement katta ahamiyat kasb eta boshladi. O’sha davrda yangi qurilish materiali — temir-beton paydo bo’ldi; temir-betonni fransuz bog’boni Mone ixtiro etgan deb hisoblanadi; Mone temir-betondan katta gultuvaklar tayyorlagan (1867).1 Germaniyada 1884 yildan e’tiboran, bu yangi qurilish materialining xossalarini mukammal tekshirish ishlari boshlandi, shundan keyin temir-betondan binokorlikda keng ko’lamda foydalanish davri boshlandi.
Binokorlikda yangi materiallarning, ayniqsa, temir-beton va shishaning ishlatilishi binolarning konstruktiv shakllarini ham o’zgartirib yubordi. Turar joy binolarining arxitekturasi XVIII asrdagi va XIX asr boshlaridagi arxitekturaga qaraganda ancha oddiy bo’lib qoldi. Ammo zarur qulayliklar (yoritish, kanalizatsiya, bug’ bilan isitish) nuqtai nazaridan olganda, XIX asr oxirlarida uy-joy qurilishining texnikasi juda ilgarilab ketdi.
Shu vaqtda Yevropada binokorlik va injenerlik san’atining haqiqatan ham durdonalari hisoblangan ko’pgina binolar qurildi. 1889 yilda Parijdagi Jahon ko’rgazmasi uchun fransuz injeneri Eyfel o’sha davrda g’oyat katta — nuqul metalldan yasalgan, balandligi 300 m bo’lgan minora qurdi. Eyfel minorasi to’g’ridan-to’g’ri qurilish maydonchasida montaj qilish usuli bilan qurildi. 
Temir yo’l transportining taraqqiy etishi va har qanday geografik sharoitda temir yo’l magistrallari qurish zarurligi qurilish texnikasining yanada takomillashtirilishini talab etdi. Temir yo’l tonnellari ochish va temir yo’l ko’priklari qurish texnikasi juda o’zgarib ketdi. 1880 yilda Alp tog’laridagi mashhur Sen Totard dovoni ostida 15 kilometrlik tonnel qurildi, bu tonnel Italiya va Shveytsariyani bir-biri bilan bog’ladi. Rossiyada 1888 yilda Zakavkaze temir yo’lida Suram tepaliklar tizmasi orqali 4 km  chamasi uzunlikda tonnel qurildi2.
Ko’priklar qurishda po’lat balkalar ko’p ishlatiladigan bo’ldi. Shotlandiyada XIX asrning oxirlarida qurilgan Fort-Bridj ko’prigi o’sha vaqtdagi eng katta ko’prik edi. Bu ko’prikning uzunligi 2133 m (ikkita tayanch oraliqlaridan har birining uzunligi 520 m) bo’lib, balandligi esa kemalar qatnay olishi uchun 47,5 m qilingan edi.
Shu vaqtda ko’priksozlik nazariyasining yaratilishi fan va texnikaning katta yutuqlaridan biri bo’ldi. Ko’priksozlik fanini yaratishda rus olimlari va injenerlarining ishlari katta o’rin tutdi. Masalan, D. I, Juravskiy (1821 —1891) ko’priksozlik sohasidagi hisoblash nazariyasiga asos soluvchilardan biri bo’ldi, N. A. Belelyubskiy (1845—1922) esa o’z zamonasining mashhur injeneri — ko’priklar loyihachisi edi. Shu davrda gidroqurilish texnikasi ham ancha ilgarilab ketdi. Harbiy-strategiya maqsadlarida 1887—1895 yillarda Germaniyada Kil kanali qurildi, bu kanal Boltiq dengizini Shimoliy dengiz bilan tutashtirdi.
Metallurgiya, temir yo’l qurilishining keng ko’lamda avj oldirib yuborilishi, dengiz transportining elkanli yog’och kemalardan bug’ kuchi bilan yuradigan po’lat kemalarga batamom o’tishi, mashinasozlikning rivojlanishi — bularning hammasi metall ishlab chiqarish miqdorining ko’paytirilishini va metall sifatining yaxshilanishini talab etdi.

XIX asrning 70-yillari o’rtalarida Bessemer usuli metallurgiyada puxta o’rin oldi. Konverterlarning tuzilishi takomillashtirila bordi, ularning ish unumi ancha oshdi. Ayni zamonda marten pechlari ham takomillashtirildi, dastlabki marten pechining sig’imi 1,5 t edi. Lekin 1880 yildayoq 10—15 t metall sig’adigan pechlar qurila boshladi, XIX asrning boshlarida esa bir yo’la 100 t gacha va undan ham ortiq po’lat tayyorlaydigan martenlar paydo bo’ldi.

Metallurgiyaning taraqqiy etishi metallurgiyadagi texnologik jarayonlarni o’rganuvchi bir qancha fanlarning vujudga kelishiga sabab bo’ldi. Metallurgiya faniga asos solgan olimlar orasida rus olimi D. K. Chernov (1839—1921) ayniqsa katta ishlar qildi. D. K. Chernovning XIX asrning 70-yillarida e’lon qilingan tadqiqotlari metallografiyaga, ya’ni metallning tuzilishi haqidagi fanga asos bo’ldi. F. Osmondning «Temir, po’lat va cho’yanda bo’ladigan o’zgarishlar to’g’risida» degan asari (1888 y.) D. K. Chernov ishlarining bevosita davomi bo’ldi. 
Bu davrda soda ishlab chiqarish sohasida ham katta o’zgarishlar ro’y berdi. Belgiya injeneri Ernest Solve (1838— 1922) sun’iy soda olishning ammiak usulini topdi, bu usul XIX asrning oxiridan to XX asrning 20-yillarigacha soda ishlab chiqarishning butun dunyoda eng asosiy usuli bo’lib keldi. XX asrning boshlaridagina, rus olimi P. P. Fedotev ammiak-soda protsessining nazariy asoslarini tadqiq qilgandan keyin bu ximiyaviy mahsulotni ishlab chik4arishni ancha tez oshirishga shart-sharoit tug’ildi. 1887 yildan 1910 yilgacha soda ishlab chiqarish 2 baravardan ziyod ko’paydi.
XIX asrning oxiri va XX asrning boshlarida xo’jalikning muhim tarmoqlaridan biri, ya’ni neftni qayta ishlash sanoati vujudga keldi va ancha yukori darajaga ko’tarildi. 1870 yilda 0,7 mln. t neft olingan bo’lsa, 1913 yilda 52,3 mln. t neft olindi.
Neft haydaladigan apparatlardan birini 1874 yilda rus injeneri A. Tavrizov yaratdi. 1882 yilda D. I. Mendeleev uzluksiz ishlaydigan birinchi kub loyihasini tuzdi va uni Moskva yonidagi Kuskovo neft haydash zavodiga o’rnatdi.

1885 yilda Bokudagi Nobel zavodida kublardan iborat uzluksiz ishlaydigan birinchi batareya o’rnatildi. Tez orada bu batareyani rus injenerlaridan Shuxov-Inchik, Xoxlov, Kushelevskiy ancha takomillashtirdilar. Nobel kublar batareyasi deb atalgan bu batareya keyiichalik butun dunyoda keng tarqaldi. 
Ichki yonuv dvigatelining taraqqiy ettirilishi bilan XX asrning boshlaridayoq, neftni qayta ishlash sanoati oldida benzin olish muammosi tug’ildi, benzin esa o’sha vaqtga qadar neftni qayta ishlash chiqindisi deb kelinar edi. 1902 yildan 1912 yilgacha butun dunyoda ishlatiladigan benzin miqdori 3276 t dan 376,8 ming t ga etdi, ya’ni 11,5 marta oshdi.
Yevropa hamda Amerika ximiya olimlari va injenerlarining birgalikda qilgan harakatlari natijasida birinchi jahon urushi boshlanishi oldida kreking-protsess deb ataladigan protsess, ya’ni neftni chuqur ximiyaviy qayta ishlash protsessi topildi, bu protsessga D. I. Mendeleev 1876 yildayoq asos solgan edi. 1891 yilda V. G. Shuxov (S. Gavrilov bilan birga) neftni termik krekinglash uchun sanoat ustanovkasi o’rnatishga imtiyoznoma olgan edi. 
XIX asrning oxirlarida ximiya sanoatining muhim tarmoqlaridan biri — bo’yoq ishlab chiqarish tarmog’ini rivojlantirish davom ettirildi. Germaniyada sanoat miqyosida nil bo’yog’i (indigo) sintez kilishga ko’p mablag’ hamda vaqt sarflandi. Sintetik yo’l bilan indigoni 1880 yilda A. Bayer (1835—1917) hosil qildi, ammo sanoatda indigo ishlab chiqarishni samarali qilish uchun 17 yil kerak bo’ldi. Shundan keyin Hindistonda indigo beradigan o’simliklar o’stirish to’xtatildi.

O’sha davrda ximiyaviy texnologiya rivojlanishining o’ziga xos xususiyati shu bo’ldiki, ishlab chiqarishning deyarli xamma asosiy tarmoqlarida ximiya ma’lum shaklda tatbiq etildi. Ximiyaviy texnologiya metallurgiyada ayniqsa ko’p tatbiq etildi, metallurgiyada toza alyuminiy va maxsus po’latlar ximiyaviy texnologiya yordami bilan olina boshladi.

XIX asrning oxiri va XX asrning boshlarida ximiya sanoatining rivojlanishiga elektrotexnika sohasida erishilgan yutuqlar ham tobora ko’proq yordam bera boshladi. XIX asrning 60-yillarida elektroximiyaning bir tarmog’i — osh tuzini elektroliz qilish tarmog’i paydo bo’ldi. Osh tuzini elektroliz qilish yo’li bilan g’oyat ko’p miqdorda olinadigan arzon xlor va xlorli hosilalar sun’iy bo’yoqlar ishlab chiqarishda muhim ahamiyat kasb etdi. Suyuq xlordan harbiy texnikada zaharlovchi modda sifatida foydalanildi.
Qishloq xo’jaligida ximiyaviy mahsulotlar keng ko’lamda ishlatiladigan bo’ldi. Anorganik (mineral) o’g’itlar — superfosfat va boshqalar ishlab chiqarish yo’lga qo’yildi. 

Metallurgiyaning,    ximiyaning,    keyin esa konchilik  energetikaning ham o’sishi tog’ sanoati mah-sulotlariga bo’lgan ehtiyojni oshirdi. Bu hol, o’z navbatida, tog’ sanoatini rivojlantirish sur’atlarini va konchilik isharini yuritish texnikasini oldindan belgilab berdi. Butun dunyo tog’ sanoati jami mahsulotining qiymati 1870—1913 yillar mobaynida 8 baravar oshdi.1
Kapitalistik mamlakatlarning o’zlarini mineral xom ashyo bilan ta’minlashga intilishi qidiruv ishlari olib borish rolini juda oshirib yubordi. Ayniqsa, XIX asrning 70-yillarida dala razvedkasi uchun maxsus asboblar, 1915—1916 yillarda esa kuchsiz magnitli rudalar uchun ancha takomillashtirilgan asboblar (Shmidt tarozisi) paydo bo’lgandan keyin, magnitometriya amalda keng qo’llanila boshladi.
80-yillarda dastaki usulda harakatga keltirilib, 125 m chuqurlikkacha burg’ilaydigan va mexanik usulda harakatga keltirilib, 500 m chuqurlikkacha burg’ilaydigan ancha takomillashtirilgan stanoklar (Krelius stanoklari) yaratildi. Neft topish maqsadida chuqur burg’ilash uchun maxsus konstruktsiyali aylantirma stanoklar paydo bo’ldi. Shaxta stvollari qazish usullari ham yanada takomillashtirildi. 
Jefri, Lexyur va boshqalarning ishlari natijasida XIX asrning oxiri va XX asrning boshlarida turli kon qazish mashinalari ishlatiladigan bo’ldi. Bu davrda konchilikning ilmiy asoslari yaratildi. Rus olimlari P. A. Olishev (1817—1896), I. A. Time (1838—1920) konchilik mexanikasiga asos soldilar. B. I. Bokiy (1873—1927) va boshqa rus olimlari ruda konlarini loyihalashning yangi usullarini topdilar. S. G. Voyslav, G. Ya. Doroshenko ko’mirni boyitish masalalarini tadqiq qildilar. 
XIX asrning  70-yillaridan birinchi jahon urushi boshlanishiga qadar o’tgan davr ichida jahon mashinasozligi taxminan besh yarim baravar ko’paydi. Ishlab chiqarishning har xil tarmoqlarida mashinalar ahamiyatining oshib borishi stanoksozlikning jadal sur’atlar bilan rivojlantirilishiga sabab bo’ldi. XIX asrning oxiri va XX asrning boshlarida mashinasozlikning taraqqiy etishi ham mashinalar sifatini yaxshilash va mashinalarning ish tezligini oshirish yo’lidan bordi. 

XIX asrning ikkinchi yarmida nazariy tadqiqotlarning yangi sohasi — metallarni kesish nazariyasi vujudga keldi va rivojlandi; bu soha stanoksozlikka ilmiy asos bo’ldi.
Metallar kesish protsessini ilmiy jihatdan tekshirishga Peterburg tog’ institutining professori I. A. Time asos soldi, u o’z asarlarida kesishning asosiy qonunlarini ta’riflab berdi. 1880—1900 yillarda rus olimi K. A. Zvorikin (1861 — 1928) asarlarida metallar kesish jarayoni dinamikasi hamda mexanikasining asosiy masalalari maydonga tashlandi.
O’zi belgiyalik bo’lib, Fransiyada ishlagan 3. Gramm (1826—1901) 1869 yilda yangi tipdagi generatorga imtiyoznoma oldi. Gramm ixtiro etgan generatorni 1873 yilda nemis elektrotexnigi F. Xefner-Alteneka (1845— 1904) takomillashtirdi.1
XIX asrning 70-yilllaridan e’tiboran, elektr dvigatellarini taraqqiy ettirishning yangi davri boshlandi. O’sha vaqtga kelib, har qanday dinamomashina ham generator sifatida, ham dvigatel sifatida ishlay olishi, mexanik energiyani elektr energiyasiga va, aksincha, elektr energiyasini mexanik energiyaga aylantira olishi aniqlangan edi. Dinamomashinaning bunday aylana oluvchanligini 1875 yilda Fonten birinchi bo’lib isbotladi.

Yevropada XIX asr 70-yillarining boshlaridayok, ya’ni Gramm elektromagnitli generator barpo etgandan keyin ko’p o’tmay elektr energiyasini uzatishga harakat qilindi.
80—90-yillar davomida dunyoning barcha mamlakatlarida elektr stantsiyalari qurilib va takomillashtirilib bordi. Normal foydalanishga mo’ljallangan dastlabki elektr uzatishni elektr bilan yoritish maqsadida 1876 yilda P. N. Yablochkov amalga oshirgan edi. 
Rus elektrotexnigi D.A.Lachinov (1842—1902) 1880 yilda o’zining «Elektromexanik ish» nomli asarini nashr ettirdi. Bu asar elektr energiyasini uzatish muammosini hal. qilishda va elektrotexnikaning bundan keyingi butun rivojlantirilishida g’oyat katta ahamiyatga ega bo’ldi. Fransuz fizigi M. Depre (1843—1918) ham xuddi shunga o’xshash xulosalarni chiqargan edi. U 1881 yilda elektriklarning Parijda bo’lib o’tgan I Xalqaro kongressida elektr energiyasini uzatish va taqsimlash to’g’risida axborot berdi. Depre elektr uzatishning dastlabki tajriba liniyasini 1882 yilda Myunxen ko’rgazmasida uzunligi 57 km bo’lgan Misbax — Myunxen liniyasida amalga oshirdi. 
Elektr energiyasini olis masofaga uzatish usulini joriy qilishga o’zgarmas tokning tabiati uzoq vaqt to’sqinlik qilib keldi, chunki o’zgarmas tokni transformatsiya qilish qiyin bo’ldi. Ixtirochilar oldida elektr energiyasini olis masofaga uzatish va elektr dvigatellarini energiya bilan ta’minlash uchun o’zgaruvchan tokdan va o’zgaruvchan tok transformatorlaridan foydalanish imkoniyatini topish vazifasi tug’ildi. Italyan fizigi va elektrotexnigi G. Ferraris (1847—1897) tomonidan bu yo’lda dastlabki qadam qo’yildi.1
Keyinchalik bu g’oyani mashhur yugoslav olimi, injener elektrotexnik N. Tesla (1856—1943) ro’yobga chiqardi va amalda joriy qildi. N. Tesla ikki fazali va ko’p fazali elektr dvigatellarining har xil konstruksiyalarini yaratdi.
O’zgaruvchan tok elektr dvigateli problemasini va energiyani olis masofaga uzatish problemasini ancha ratsional hal etishga imkon bergan ixtironi rus injeneri M. O. Dolivo-Dobrovolskiy (1862—1919) qildi, u elektr energiyasini uzatish uchun ikki fazali o’zgaruvchan tokdan emas, balki uch fazali o’zgaruvchan tokdan foydalanishni taklif etdi.
1891 yilda Frankfurt-Maynda tashkil etilgan elektr ko’rgazmasida Dolivo-Dobrovolskiy elektr energiyasini qariyb 170 km masofaga uch fazali tok yordamida uzatishni jahonda birinchi bo’lib amalga oshirdi.2 Xuddi shu ko’rgazmada Dolivo-Dobrovolskiyning uch fazali dvigateli ham jahonda birinchi o’laroq namoyish qilindi, bu dvigatelning asosiy sxemasi hozirgi vaqtgacha ham uncha o’zgargan emas.
Elektr energiyasini uzatish muammosini muvaffaqiyatli hal qilinishi elektrotexnikaning — energiyani bir turdan boshqa turga aylantirish va uni uzatish usullarini rivojlantirish sohasida ham, energiyadan foydalanish ko’lamini kengaytirish sohasida ham haddan tashqari tez taraqqiy etishiga yordam berdi.
Elektr energiyasi tufayli energiyaning tabiiy manbalaridan foydalanish imkoniyati osonlashdi. Elektr energiyasini uzatish daryolarning arzon gidravlik (suv) energiyasidan foydalanishga, toshko’mirning kam kaloriyali navlari, ko’mir changi, torf va shu kabi qimmati kam yoqilg’i ishlatishga imkon berdi. 
Elektrotexnika taraqqiyotining dastlabki bosqichlaridanoq elektr stantsiyalari uchun tezyurar, kuchli va tejamli maxsus dvigatellarga zo’r ehtiyoj tug’ildi. Bug’ turbinasining ixtiro etilishi mexanizatsiyalashtirilgan ishlab chiqarish butun sistemasining talablariga javob bo’ldi.
Bug’ turbinasi yaratish ustida turli mamlakatlarning ixtirochilari uzoq vaqt ishladilar. Angliyada bug’ turbinalariga 1880 yildan 1890 yilgacha 52 ta, 1890 yildan 1900 yilgacha esa 186 ta imtiyoznoma berildi. Bu muammoni texnika jihatidan eng muvaffaqiyatli ravishda hal qilgan kishilar shved G. Laval (1845—1913) va ingliz Ch. Parsons (1854—1931) bo’ldi, Ch. Parsons 1884—1885 yillarda birinchi turbina qurdi. 1894 yilda Parsons reaktiv turbinaning yangi namunasini yaratdi. 1896 yilda fransuz injeneri A. Rato ko’p pog’onali turbina yaratdi.
XIX  asrning oxiri va XX asrning boshlarida qishloq xo’jaligi uchun qo’zg’aluvchan mashinalar yaratishning qiyin bo’lganligi va kapitalistik qishloq xo’jaligida arzon ishchi kuchi mavjud bo’lganligi kishloq xo’jaligini mexanizatsiyalashtirishni taraqqiy ettirishga imkon bermadi. Ammo bu sohada ham bir qancha muhim ixtirolar va takomilliklarni ko’rsa bo’ladi. Seyalkalar, o’ruv-yig’uv mashinalari takomillashtirildi va ancha kengroq ko’lamda ishlatiladigan bo’ldi. Ammo bu mashinalarning hammasiga, ilgarigidek, ot qo’shilar edi.
G’ildirakli, og’ir bug’ mashinasi o’rnatilgan o’ziyurar arava haydalgan yerdagi yumshoq tuproqda ishlay olmasdi. Gusenisalardan foydalanish yo’li bilan bu vazifa hal qilindi. Bug’ dvigateli o’rnatilgan dastlabki gusenisali traktor Rossiyada 1888 yilda F. A. Blinov qurdi (imtiyoznomani 1879 yilda olgan edi).
XIX asrning oxirlaridan G’arbiy Yevropaning hamma joyida mineral o’g’itlar ishlatila boshladi, bu hol boshqa agrotexnika takomillari bilan bir qatorda, atigi ikki o’n yillik davomida bug’doy hosildorligini qariyb ikki baravar oshirdi (1910—1913 yillarda Gollandiyada gektaridan olingan hosil 26 s ga, Belgiyada —25 s ga, Germaniyada — 22 s ga etkazildi).
XIX asrning oxiri va XX asrning boshlarida ichki yonuv dvigateli   ishlab    chiqarishning    yangi    sohalari tarkib topa boshladi, bu sohalar keyinchalik jamiyat hayotining moddiy sharoiti – radio, telefon, kinematografni tubdan o’zgartirib yubordi. Bu esa yangi dvigatelning ixtiro etilishi tufayli mumkin bo’ldi.
To’rt taktli dvigatel printsipini 1862 yildayoq fransuz injeneri A. Bo de Rosh maydonga tashlagan bo’lib, ammo bu printsipdan 1876 yilda nemis konstrukori N. Otto (1832— 1891) amalda foydalangan edi. N. Ottoning gaz bilan ishlaydigan to’rt taktli dvigateliga Parijda 1878 yili tashkil qilingan jahon ko’rgazmasida yuksak baho berildi.
Yonilg’i sifatida benzindan foydalanila boshlangandan keyin, ichki yonuv dvigateli transportda yetakchi o’rin tutdi. O’tgan asrning 80-yillarida rus flotining dengizchisi O.S.Kostovich (1851 —1916) benzin bilan ishlaydigan, karbyuratorli, engil ichki yonuv dvigatelining loyihasini taqdim etdi. Kostovich loyihasi asosida 8 tsilindrli dvigatel qurildi, u dirijablga o’rnatish uchun mo’ljallangan edi.

Benzin bilan ishlaydigan engil dvigatellar yaratish sohasida nemis ixtirochisi Gotlib Daymler (1834—1900) katta yutuqlarni qo’lga kiritdi. U avtomobil, motorli qayiq va motosiklga o’rnatilgan ikki tsilindrli, quvvati 3-4 ot kuchiga teng dvigateli uchun 1885 yilda imtiyoznoma oldi. 

Fransiya avtomobil klubining Katta mukofotini olish uchun 1906 yilda o’tkazilgan poyga dvigatellar quvvatining 100—130 ot kuchiga etkazilganligini ko’rsatdi.
Ichki yonuv dvigatelini taraqqiy ettirishdagi ikkinchi yo’nalish og’ir yonilg’i bilan ishlaydigan dvigatelning ixtiro etilishi bilan bog’liqdir. Nemis injeneri R. Dizel, (1858—1913)  «ratsional issiqlik dvigateli» yaratish g’oyasini ilgari surdi. 1897 yilda Dizel yonilg’i siqilganda o’z-o’zidan alangalanib ketadigan yangi dvigatel qurdi.1 Ichki yonuv dvigatellarining yanada taraqkiy etishi rus injeneri G. V. Trinkler nomi bilan bog’liqdir.

 Shunday qilib, XIX asrning oxirlarida transportda (avtomobil, samolyotda), sanoatda va qishloq xo’jaligida foydalanish mumkin  bo’ladigan dvigatelni rivojlantirish uchun shart-sharoit  yaratildi.
Dirijablsozlikni taraqqiy ettirishda dirijablni takomillashtirgan K. E. Tsiolkovskiyning (1857—1935) ishlari katta ahamiyatga ega bo’ldi. 1893—1894 yillarda Peterburgda D. Shvarts loyihasi asosida nuqul metalldan tajriba dirijabli qurilib, uning qobig’i havo bilan to’ldirildi. Bu g’oyalarning amalda ro’yobga chiqarilishi nemis olimi Tseppelin ishlari bilan bog’liqdir. 1900 yilda Germaniyada shunday konstruktsiyali dirijablda birinchi uchish qilindi. XIX asrning oxirida braziliyalik Santos Dyumon dirijabldan havo transporti sifatida foydalandi.
Ammo dirijabllar, undan ilgarigi havo sharlari kabi, havo okeanini zabt etish muammosini hal qila olmadi. XIX asrda havodan og’ir xilma-xil uchish apparatlari — qanotlar va havo vintlari o’rnatilgan «mexanik qushlar» qurildi. Ixtirochilar modellar yasashdan chinakam aeroplanlar yaratishga sekin bo’lsa ham, ammo to’g’ri yo’ldan bordilar.
Dastlabki ana shunday aeroplanni ajoyib rus ixtirochisi A. F. Mojayskiy (1825—1890) yaratdi. 1876 yilda Peterburgda Mojayskiy modellarining uchishi omma oldida namoyish qilindi 1880 yilning iyunida Mojayskiy o’zi ixtiro qilgan, bug’ dvigatellari o’rnatilgan samolyotiga imtiyoznoma olish uchun ariza berdi. 1882 yildan 1885 yilgacha Mojayskiy o’zining «havoda uchish asbobi» bilan har yili tajribalar o’tkazib turdi. 
Aviatsiya sohasidagi ishlar boshqa mamlakatlarda ham davom ettirildi. 1892 yilda ingliz konstruktori G. Filipps jahonda birinchi o’laroq katta aeroplan yaratdi, bu aeroplan, garchi odamsiz bo’lsa-da, havoga ko’tarildi. Shundan keyin Angliyada Xiram Maksim katta aeroplan qurdi, bu aeroplan 1898 yilda uchirib ko’rildi. Ichida uchta passajiri bo’lgan samolyot yugurib borib ko’tarildi, ammo shu zahotiyoq yoniga tomon og’ib, sinib ketdi, chunki u havoda barqaror ucha olmas edi. Fransiyadagi samolyotsozlik ishlari  Klemma Ader nomi bilan bog’liq.
Nemis injeneri Otto Lilientalning (1848—1896) ishlari ham ahamiyatga egadir. 1896 yilda kuchli shamolda uchish vaktida Liliental planeri havoda barqarorligini yo’qotdi. Ixtirochi 20—25 m balandlikdan yiqilib, halok bo’ldi.
Havoda suzish pionerlarining ishlari havoda uchish g’oyasini rivojlantirish borasida tajriba to’plash uchun g’oyat katta ahamiyatga ega bo’ldi. 1900-yillarning boshlaridan Amerikada aka-uka Uilbur va Orvill Raytlar — Janubiy Karolinalik velosiped fabrikantlari o’z ishlarini boshladilar. 1903 yilda ular o’zlarining tajriba planeriga ichki yonuv dvigateli o’rnatdilar. Aka-uka Raytlar ana shu oddiy aeroplanda bir necha marta uchib ko’rdilar. Aeroplan ancha kuchli shamolda ham sekundiga 4—5 m tezligi bilan uchdi. 1907—1908 yillarda aka-uka Raytlar ancha takomillashtirilgan bir necha aeroplan qurdilar.
Texnika sohasida qilingan eng buyuk kashfiyotlardan biri radioning ixtiro etilishi bo’ldi. 1886—1889 yillardayoq nemis olimi G. Gerts (1857—1894) elektromagnit to’lqinlari tarqalish faktini jahonda birinchi bo’lib tajriba yo’li bilan isbotladi. G. Gerts yorug’lik to’lqinlari qanday asosiy qonunlarga bo’ysunsa, elektromagnit to’lqinlari ham xuddi shu qonunlarga bo’ysunishini  aniqladi.
90-yillarning oxirida Tesla Amerika va Yevropada bir necha ma’ruza  o’qib, tajribalar ham ko’rsatdi. Tesla bu tajribalarida yuqori chastotali generatorlar yordamida uzun to’lqinlar hosil qildi, lampalarni yoqdi va uzoq masofaga signallar yubordi. Tesla bu to’lqinlardan telegrafiya uchun va, hatto, elektr energiyasini uzatish uchun foydalanish mumkinligini komil ishonch bilan oldindan aytdi.
1895 yil 7 mayda rus olimi A.SPopov (1859—1906) Rus fizika-matematika jamiyatining Peterburgda o’tkazilgan majlisida jahonda birinchi bo’lib radiopriyomnik namoyish qildi. 
Popov jahonda birinchi bo’lib antenna ishlatdi va elektromagnit to’lqinlari manbai bo’lgan tebratgichlarning takomillashmaganligini ko’rib, radiopriyomnikni atmosfera elektrining razryadlarini (momaqaldiroqlarni) qayd qilish uchun moslashtirdi. Popov ixtiro etgan radiopriyomnik momaqaldiroq qayd qilgich deb ataldi.
A.S.Popov shundan keyingi tajribalari natijasida 1896 yil 24 martda, insoniyat tarixida birinchi o’laroq, 250 m masofaga radiotelegraf uzatishni    amalga oshirdi. Bunda uzatuvchi va qabul qiluvchi antennalardan foydalanildi. 1897 yilda G.Markoni (1874—1937) Angliyada simsiz telegraf berish asbobi uchun imtiyoznoma oldi. 
Asoslari A.S.Popovning ishlari natijasida yaratilgan radiotexnika birinchi jahon urushi davrida ayniksa tez rivojlana boshladi, chunki o’sha vaqtda radioaloqa armiya va flotda aloqaning eng muhim turi bo’lib qoldi.
XIX asrning oxirida texnikaning mutlaqo yangi tarmoqlari ham vujudga keldiki, bu tarmoqlar bizning davrimizda eng yuqori darajada rivojlandi. Bunday tarmoqlardan biri telefoniyadir.
Shotlandiyada tug’ilib, Amerikada yashagan texnik A.Bell (1847—1922) 1876 yilda telefon apparatiga birinchi bo’lib imtiyoznoma oldi. 1
Telefonni takomillashtirish sohasida ko’pgina ixtirochilar ishladi. 1878 yilda bir-biridan mustaqil ravishda ingliz D.Yuz va Amerikalik T.Edison telefonni takomillashtirdilar. Telefon boshqa ko’pgina eng yangi ixtirolardan farqli o’laroq, deyarli barcha mamlakatlarda juda tez rasm bo’ldi. Parijda 1879  yilda, Berlinda esa 1881 yilda birinchi telefon stantsiyasi ochildi.1
1877 yilda T.Edison ovoz yozib olish va uni takror eshittirish apparati - fonograf yaratdi. Fonograf asosida grammofon va mexanik usulda ovoz yozib olish uchun ishlatiladigan boshqa asboblar vujudga   keldi.
Bir qancha kashfiyot va ixtirolarni birga ko’shish natijasida fransuz aka-uka L. J. Lyumer va O. M. Lyumer kinematograf yaratdilar; kinematograf XIX asrda erishilgan buyuk yutuqlardan biri bo’ldi. Ana shu apparat yordamida kinoplyonkaga olingan film tajriba maqsadida 1895 yilning martida ko’rsatildi, o’sha yilning dekabridan esa Parijda birinchi kinoteatr ishlay boshladi.

XX asrning boshlarida harbiy ishning taraqqiy etishi, o’z navbatida, kapitalistik ishlab chiqarishning urush vaqtida foydalaniladigan barcha tarmoqlarini rivojlantirish uchun, ya’ni mohiyat-e’tibori bilan imperializm davrida butun og’ir sanoatni rivojlantirish uchun katta omillardan biri bo’ldi.
XIX asrning 70-yillaridan e’tiboran, barcha mamlakatlarda dala armiyalari va dala artilleriyasi soni to’xtovsiz o’sa boshladi, bu hol piyoda va artilleriya qo’shinlari uchun qurol-yarog’ ishlab chiqarishning miqdor hamda sifat jihatidan tez o’sishiga sabab bo’ldi.
XIX asrning 70-yillarida magazinli (o’qdonli) tezotar miltiq ixtiro etildi. Ammo tutunli porox ishlatilishi bu miltiqning qulay jangovar sifatlarini kamaytirar edi. Shunday qilib, harbiy ish praktikasi kam tutunli yoki tutunsiz porox kashf etish vazifasini qo’ydi.
1884 yilda fransuz olimi Vele piroksilinli tutunsiz porox tayyorlashga muvaffaq bo’ldi. Rossiyada D.I.Mendeleev, fransuzlardan mustaqil ravishda, tutunsiz poroxning sirini topdi. 1891 yilda zavodda Mendeleev usulida tutunsiz porox tayyorlana boshladi. Boshqa mamlakatlarda — Angliya, AQSh, Germaniyada ham XX asr boshlariga kelib tutunsiz porox ishlab chiqarish yo’lga qo’yildi. Miltiqning takomillashtirilishi va poroxning yaxshilanishi bilan birga, yaxshi qurollangan juda ko’p kishilarning siquviga qarshi kuch qo’ya oladigan va ko’plab o’t ocha oladigan tezotar artilleriya ham takomillashtirilib bordi.
XIX asrning ikkinchi yarmidan boshlab, brizant (parchalaydigan) portlovchi moddalar paydo bo’ldi, 1854 yilda rus ximigi N.N.Zinin (1812—1880) portlovchi modda sifatida nitroglitserin ishlatishni jahonda birinchi bo’lib taklif qildi. 1863 yilda artilleriya ofitseri V.F.Petrushevskiy (1829—1891) ko’p miqdorda nitroglitserin tayyorlash usulini va nitroglitserinni portlatish usulini topdi. Ammo rus harbiy mahkamasi navbatdagi tajribalar uchun mablag’ ajratishni rad etdi.
Yangi portlovchi modda tayyorlash sohasidagi ish Shvetsiyaga o’tdi, Shvetsiyada bu ish bilan A. Nobel (1833—1896) shug’ullandi. 1888 yilda Nobel nitroglitserinli porox—ballistit taklif qildi. Nobelning Shvetsiya, Fransiya, Germaniya va boshqa mamlakatlardagi yangi portlovchi modda ishlab chiqaradigan fabrikalari uni juda boyitib yubordi.
Narezkali to’plar ixtiro etilishi natijasida artilleriyada yuz bergan o’zgarish dengiz kemalarining qurollanish texnikasiga ham ta’sir etdi. Uzoqqa otar va qudratli narezkali artilleriyadan kemalarni himoya qilish uchun tobora ko’proq zirh ishlatila boshladi — yog’ochdan yasalgan kemalarning sirti po’lat taxtalar bilan qoplanadigan bo’ldi. Zirh bilan artilleriya o’rtasida qattiq kurash kuchaydi.
Birinchi jahon urushi davrida harbiy texnikaning barcha sohalari olg’a qarab g’oyat katta qadam qo’ydi. O’q otar qurollar va artilleriya ancha takomillashtiriladi. O’ta uzoqqa (120 km gacha) otadigan to’plar paydo bo’ldi. Ichki-yonuv dvigateli o’rnatilgan, gusenitsali, zirhli, artilleriya bilan qurollangan tank Somma daryosi yonida 1916 yil 15 sentyabrdagi jang sharoitida birinchi marta inglizlar tomonidan ishlatildi. Tanklarning nixoyatda oddiy bo’lganligiga qaramay, 1917 yilning 20 noyabridayoq inglizlar Kambra yonida atakaga 378 ta tankni yubordilar. Tank dahshatli jang quroliga aylandi.
1914—1918 yillardagi urush aviatsiyaning taraqqiy etishiga yanada kattaroq ta’sir ko’rsatdi. Qiruvchi samolyotlar, bombardimonchi samolyotlar paydo bo’ldi, ularning uchish tezligi 180 kmG’soat, uchish balandligi 5,5—4,5 km, uchish uzoqligi 500—600 km, oladigan bomba yuki 0,5—2 t edi. Bir qancha mamlakatlarda, ayniqsa Fransiya, Angliya va Germaniyada samolyotlar qurish o’sha vaqt uchun intensiv ravishda avj oldirib yuborildi. Bu uchta mamlakat urush davrida qariyb 150 ming samolyot qurdi.

2.2. ILM –  FAN  RIVOJIDAGI YANGI YUTUQLAR

XIX asrning oxiri – XX asrning boshlari ilm – fanning taraqqiy etishidagi muhim davrlardan biri bo’ldi. Ilm – fanning har – xil sohalarida inqilobiy kashfiyotlar amalga oshirildi.

Tabiat to’g’risidagi aniq fanlar bu davrda ham keng ko’lamdagi amaliy tajriba asosida rivojlandi va, o’z navbatida, bu amaliy tajribani yangi ilmiy kashfiyotlar nuri bilan boyitdi.
Ko’rib o’tilayotgan davrda fan yanada ixtisoslashtirildi, fanning yangidan-yangi maxsus sohalari maydonga keldi. Ayni zamonda fanning ilgari ayrim-ayrim holda va mustaqil ravishda taraqqiy etgan sohalari yangi, «chegara» fanlar vositasida o’zaro bog’lana boshladi. Masalan, fizika bilan ximiya chegarasida fanning mustaqil sohasi sifatida fizik-ximiya paydo bo’ldi; ximiya bilan biologiya chegarasida bioximiya vujudga keldi.
Yangi kashfiyotlar olamning eski, mexanistik manzarasi asoslariga putur etkazdi va tabiiyot ilmida evolyutsion g’oyalarning yanada taraqqiy etishiga yo’l ochib berdi. Ayni zamonda fanning taraqqiy etishi va olam haqidagi mexanistik tasavvurlarning tagiga bolta urilishi, bir tomondan, olamning birligi to’g’risidagi g’oyaga olib kelgan bo’lsa, ikkinchi tomondan, olam to’g’risidagi bilimlarimiz nisbiydir degan kontseptsiyaga olib keldi.
Matematika taraqqiyotidagi yangi davrning boshlanishi N.I.Lobachevskiy, Ya.Bolyay va B.Rimanning noevklidcha geometriyaga oid xulosalarini yanada chuqurroq tekshirish bilan bog’langandir. Ularning tadqiqotlarini italyan olimi E.Beltrami (1835—1900), shuningdek, nemis matematigi F.Kleyn (1849—1925) rivojlantirdilar.
Nemis matematigi D.Gilbertning (1862—1943) 1899 yilda bosilib chiqqan asari aksioma metodi sohasida juda buyuk voqea bo’ldi, Gilbert jahonda birinchi bo’lib, aniq ta’riflab berilgan, mustaqil asos-dalillardan mantiqan kelib chiqadigan geometrik sistema tuzish masalasini chuqur ilmiy formada hal qildi. Bu bilan Gilbert matematik mantiqqa g’oyat katta hissa qo’shdi, matematik mantiq esa katta bir fan tariqasida kamol topa boshladi.
Matematika fanining bir qismi bo’lgan to’plamlar nazariyasiga 1874—1884 yillarda nemis matematigi G. Kantor (1845—1918) asos soldi. To’plamlar nazariyasining g’oya va tushunchalari matematikaning barcha tarmoqlariga kirib bordi. 

Ko’rib o’tilayotgan davrda ehtimolliklar nazariyasi tez taraqqiy etdi. Ehtimolliklar nazariyasi tabiiyot ilmida va texnikada, asosan, geodeziya hamda astronomiya ehtiyojlari tufayli rivojlangan xatolar va kuzatishlar nazariyasida, shuningdek, otish nazariyasida aktual suratda juda ko’p qo’llaniladi
Bu sohada rus olimlari: P.L.Chebishev (1821 — 1894) va A.A.Markovning (1856—1922) ishlari juda katta rol o’ynadi. Markovning markov zanjirlari deb ataladigan zanjirlar nazariyasiga oid tadqiqotlari bir qancha fizik problemalar (diffuziya, broun harakati) uchun g’oyat katta ahamiyatga ega bo’ldi. Ehtimolliklar nazariyasini yaratishda mashhur rus matematigi A.M.Lyapunovning (1857—1918) ishlari ham ancha katta rol o’ynadi.
Matematikadagi yangi soha — topologiya kompleks o’zgaruvchi funktsiyalar nazariyasi va A.Puankarening (1854—1912) differentsial tenglamalar sifat nazariyasi muammoalarini ishlab chiqish munosabati bilan vujudga keldi. Matematik fizika tenglamlari sohasi ham juda rivojlanganligi ko’rildi.
Mazkur davrda funktsional fazo tushunchasining, shuningdek, funktsional analiz asosiy g’oyalarining paydo bo’lishi juda muhim yangilik edi. Bu tushunchaning asta-sekin boyib borishi natijasida funktsional fazo degan tushuncha paydo bo’ldi. Italyan matematiklari V. Volterra (1887) va S. Pinkerle (1895), shuningdek, D. Gilbert (1904) hamda vengr olimi F. Ris (1912) funktsional fazolarni tekshirgan edilar. 
          Ko’rib o’tilayotgan davrda astronomiyaning taraqqiy etishida muhim voqealar yuz berdi. Astrospektroskopiya va fotografiya astronomiyaning yangi sohasi — astrofizikaning tez takomillashuviga sabab bo’ldi. Yulduzlar astronomiyasi ancha yaxshi taraqqiy etdi. Bu hol yulduzlar olamining tuzilishi va rivojlanish qonuniyatlarini ancha chuqur bilib olishga imkon berdi.
1906 yilda Ya. Kanteyn (1851 — 1922) yulduzlar olamini tekshirishning xalqaro rejasini, ya’ni osmon bo’ylab bir xilda taqsim qilingan 206 ta tanlab olingan maydondagi yulduzlarni o’rganish yo’li bilan tekshirish rejasini taklif etdi. Ya.Kanteyn (1904), K.Shvarshild (1907) va boshqalarning tadqiqotlari yulduzlarning xususiy harakatlari qonuniyatlari borligini isbotlab berdi.

XX asrning oxiri va XX asrning boshlarida mexanikaning umumiy bo’limlari — qattiq jismlar dinamikasi va harakatning ustivorligi nazariyasi ham, suyuqliklar va gazlar mexanikasi ham yanada rivojlantirildi. 
Moddiy sistemalar muvozanati va harakatining ustivorlik muammosini umumiy tarzda A.M.Lyapunov o’zining «Harakatning ustivorligiga oid umumiy masala» (1892 y.) degan asarida hal qilib berdi. Jismlar harakati ustivorligining umumiy nazariyasiga fransuz olimi A.Puankare katta hissa qo’shdi.
XX asrning boshlarida aviatsiyaning ehtiyojlari munosabati bilan mexanikaning yangi bo’limi — aerodinamika maydonga keldi.
Aerodinamikani yaratishda rus olimi N. E. Jukovskny (1347—1921) g’oyat katta rol o’ynadi. 1904 yilda Jukovskiy shunday bir kashfiyot qildiki, bu kashfiyot hozirgi zamon aerodinamikasining shundan keyingi butun taraqqiyoti uchun asos bo’ldi. Jukovskiy 1905 yil 15 noyabrda Moskva matematika jamiyatida doklad qilingan «Qo’shilgan uyurmalar haqida» degan asarida qanotning ko’tarish kuchini aniqlash formulasini berdi, bu formula samolyotlarning barcha aerodinamik hisoblari uchun asosdir.
1910—1912 yillarda Jukovskiyning yangi asarlari paydo bo’ldi, Jukovskiy bu asarlarida qanotga ta’sir qiluvchi kuchni hisoblab chiqdi va qanotning bir necha nazariy profillarini ko’rsatib berdi. 1912—1918 yillarda Jukovskiyning havo vinti nazariyasi bayon etilgan tadqiqotlari bosilib chiqdi.
Nemis olimi L. Prandtl ishlari ham o’sha vaqtda qilingan edi, Prandtl 1905 yilda o’zining «Suyuqlikning ishqalanish juda kam bo’lgandagi harakati to’g’risida» degan asarida mexanikaning shundan keyingi rivojlanishi uchun juda samarali ta’sir ko’rsatgan tasavvurni bayon etdi. 1902 yilda rus olimi S. A. Chapliginning (1869—1942) «Gaz oqimlari haqida» degan asari paydo bo’ldi, uning bu asari mexanikaning yangi sohasiga — gazlar dinamikasiga asos bo’ldi.1         
Mashhur rus olimi K. E. Tsiolkovskiy (1857—1935) raketaning shu raketa massasining o’zgarishi hisobga olingan uchish nazariyasini yaratdi va planetalararo uchish uchun reaktiv apparatlardan foydalanish mumkinligini matematik jihatdan isbotlab berdi.
Mashina texnikasining rivojlanishi, temir yo’l ko’priklari va tezyurar paroxodlar qurilishi, shuningdek, regulyatorsozlik olimlarning diqqat markazini tebranishlar va rezonans problemalariga qaratdi. Majburiy tebranishlar nazariyasi va rezonans to’g’risidagi ta’limot Lagranjning «Analitik mexanika»da (1788) bayon etilgan tadqiqotlarining mantiqiy davomi edi. Bu sohada nemis matematigi K.Veyershtrass (1815—1897) ning ishlarini alohida ta’kidlab o’tish kerak.
 XIX asrning so’nggi choragida materiyaning tuzilishi to’g’risida o’sha vaqtga qadar hukm surib kelgan fizik tasavvurlarni o’zgartirib yuborgan juda muhim ikkita kashfiyot qilindi: elektromagnit maydonining realligi tajribada isbotlandi va elektr zaryadlarining — elektromagnit maydoni manbalarining atomistik tabiati kashf etildi.
1887 yilda Genrix Gerts jahonda birinchi bo’lib elektromagnit to’lqinlari paydo bo’lishini aniqlashga muvaffaq bo’ldi. Gerts bu to’lqinlarning, yorug’lik nurlari kabi aks etishini, sinishini va boshqa xossalari borligini isbotladi.
1895 yilda nemis fizigi V. Rentgen elektromagnit nurlarini kashf etib, ularni x-nurlar deb atadi. Ko’p o’tmay, Rentgen nurlari uzunligi juda qisqa elektromagnit to’lqinlari ekanligi isbotlandi. Rentgen nurlarining kashf etilishi amaliy jixatdan, jumladan, meditsinada juda katta ahamiyatga ega bo’ldi. A. S. Popovning tadqiqotlari yanada kattaroq amaliy ahamiyatga ega bo’ldi, Popovning bu tadqiqotlari elektromagnit to’lqinlaridan simsiz aloqa uchun keng ko’lamda foydalana boshlashga imkon berdi. Boshqa bir rus olimi — P. N. Lebedev (1866—1912) elektromagnit to’lqinlari to’g’risidagi ta’limotni ko’pgina sohalarda ilgari surdi. 

Gerts, Rentgen, Lebedev va boshqa bir qancha olimlarning kashfiyotlari Maksvellning elektromagnit maydoni nazariyasini to’ldirdi va bu nazariyaning tantana qilishini ta’minladi. 

1874 yilda Stoney elektr atomi zaryadining dastlabki mikdoriy ta’rifini berib, bu zaryadni «elektron» deb atadi. Stoney bir valentli moddaning ioni bilan bog’langan, mumkin bo’lgan eng kichik elektr zaryadini elektron deb atadi. (Stoneyning bu ta’rifi miqdor jihatidan xato edi, chunki u hozir qabul qilingan kattalikning 1G’16 qismiga teng edi.)
1870 yilda ingliz U. Kruks siyraklashtirilgan havoli razryad nayida katod nurlarini kashf etdi. 1897 yilda ingliz olimi J. Tomson (1856—1940) katod nurlari manfiy zaryadli zarrachalar — elektronlar oqimi ekanligini ko’rsatdi.
1887 yilda Genrix Gerts bir razryadnikning elektr uchquni yorug’ligi qo’shni razryadnikning manfiy elektrodiga tushsa, uchqunli razryadning o’tishi ancha osonlashuvini payqadi. 1888 yilda V. Galvaks (1859—1922) manfiy zaryadlangan metall plastinka yoy lampa nuri bilan yoritilganda o’z zaryadini yo’qotishini aniqladi. Rus olimi A.G.Stoletov (1839— 1896) bu hodisalarning hammasini batafsil tekshirib chiqib, paydo bo’ladigan tokning kuchi yoritilish intensivligiga va yorug’liq to’lqinlarining uzunligiga bog’liq ekanligini ko’rsatdi.
XIX asrning oxiri va XX asrning boshlarida  elektron nazariyasi  yaratildi. Bu nazariyaning asoslari mashhur golland olimi G. Lorentsning (1853—1928) «Elektronlar nazariyasi» (1909) degan kitobida umumlashtirilgan ishlarida bayon etilgan edi. Lorentsning elektron nazariyasi tez harakat qiluvchi elektronlarning ajoyib xossasini — elektron massasining shu elektron harakat tezligiga bog’liq ekanligini ham aniqladi. 

G. Lorents, J. Tomson va boshqalarning tadqiqotlari natijasida, murakkab zarra bo’lgan atomning tuzilishini tushunishga imkoniyat tug’ildi. Bunga XIX asrning 90-yilla-ri oxirida A. Bekkerelning (1852—1908) hamda Per va Mariya Kyurilarning tabiiy radioaktivlikni kashf etganligi yordam berdi. Eng og’ir ximiyaviy elementlarning atomlari abadiy bo’lmay, balki uzluksiz yemirilib turishi aniqlandi.

XX asr boshlarida atom nazariyasi — hozirgi zamon fizikasining asosi yaratila boshladi.
J. Tomson Mendeleevning elementlar davriy sistemasiga asoslanib, atomda elektronlar qavat-qavat bo’lib joylashadi va elementning ximiyaviy xossalari tashqi elektronlar qavatiga bog’liq bo’ladi, deb faraz qildi, bu faraz esa keyin borib tasdiqlandi.
1911 yilda ingliz fizigi E. Rezerford (1871 —1937) atomning planetar model deb atalgan o’z modelini taklif qildi.
Ammo o’sha vaqtdagi elektron nazariyasi ichki jarayonlar sababini ochib bera olmadi. Atom ichidagi jarayonlar sababini ham, atomlarning nurlanish jarayonlari sababini ham klassik mexanika va elektrodinamika asosida ochib berish mumkin emasligi aniqlandi. Bu ziddiyatdan chiqish yo’li kvantlar nazariyasini yaratish bilan topildi.
1900 yilda nemis fizigi M.Plank (1858—1947), issiqlik nuri tarqatish qonunlariga asoslanib, elementar nur tarqatgichlar, ya’ni atomlar diskret portsiyalar — kvantlar bilangina o’z energiyasini elektromagnit maydoniga bera oladi, degan genial farazni ilgari surdi.
1905 yilda A.Eynshteyn (1879—1955) kvantlar nazariyasini rivojlantirdi. Eynshteyn nurlanish maydonining diskret (kvant) strukturasi to’g’risidagi tushunchani kiritdi, bu hol bir qator fizik hodisalarning — fotoeffekt, lyuminestsentsiya qonunlarining, fotoximiyaviy qonuniyatlarning sababini ochib berishga imkoniyat tug’dirdi.1
Ana shu tasavvurlarga asoslanib, daniyalik fizik N.Bor 1913 yilda atomda elektronlarning harakatlanishiga oid yangi qonunlarni postulatlar tarzida ta’riflab berdi. Bor nazariyasi, unda ziddiyatlar bo’lishiga qaramay, bir qator optik, ximiyaviy va boshqa hodisalarning sabablarini ochib berdi.
Ko’rib o’tilayotgan davrda butun fizika, avvalo, maydon nazariyasi va elektronlar nazariyasi taraqqiyotining eng muhim yakuni nisbiylik nazariyasi bo’ldiki, bu nazariya makon, zamon va tortilish to’g’risida yangi fizik tasavvurlar yaratdi. Fan taraqqiyotining butun borishi davomida zamin hozirlab borilgan bu yangi tasavvurlarning yaratilishi yuqorida tilga olingan mashhur olim A. Eynshteyn nomi bilan bog’langandir. Bu nazariyani Eynshteyn 1905 yilda (nisbiylikning maxsus nazariyasi) va 1916 yilda (nisbiylikning umumiy nazariyasi) bayon etdi. 
Ximiya fanining umumnazariy tushunchalarining rivojlanishiga, bir tomondan, shundan oldingi bosqichda qilingan kashfiyotlar, ayniqsa, A. M. Butlerovning organik birikmalar ximiyaviy tuzilish nazariyasi va D. I. Mendeleevning ximiyaviy elementlar davriy qonuni katta ta’sir ko’rsatgan bo’lsa, ikkinchi tomondan, fizika sohasida qilingan kashfiyotlar, ayniqsa, rentgen nurlari, radioaktivlik hodisalari, elektron va atom murakkab tuzilishining kashf etilishi katta ta’sir etdi.
Bu davrda ximiya fani ham benihoya taraqqiy etdi. Organik sintez sohasida g’oyat katta muvaffaqiyatlarga erishildi. V.Grinyar (1871 —1935) 1900 yilda xilma-xil organik moddalar sintez qilish usulini kashf etdi. Bo’yoqlar sintez qilish sohasidagi P.Griosning ishlar amaliy ahamiyat kasb etdi. 

Bo’yoqlar sintez qilish sohasidagi ishlar dori preparatlar sintezining taraqqiy etishiga yordam berdi. 1874 yildayoq Kolbe salitsil kislota sintez qildi.
Bu davrda ximiyaning taraqqiy etishiga fizika katta ta’sir ko’rsatdi. Termodinamika, elektrodinamika, spektroskopiya va fizikaning boshqa sohalari asosida fizik-ximiya tarkib topdi va uning bir qator mustaqil bo’limlari paydo bo’ldi.
Ximiyaviy jarayonlarning 1840 yilda G.I.Gess kashf etgan issiqlik qonunini rivojlantira borib, bir qancha mamlakatlarning olimlari (M.Bertlo, Yu.Tomson, N.N.Beketov, V.F.Luginin va boshqalar) fizik-ximiyaviy tadqiqotlarning mustaqil sohasi bo’lgan termoximiyani yaratdilar. Xuddi shu davrda eritmalar to’g’risidagi ta’limot tez rivojlandi. 1887 yilda S.Arrenius elektrolitik diosotsiatsiya nazariyasini taklif etdi. Elektroximiyaviy jarayonlarni shundan buyon o’rganish elektrolizni sanoatda ishqor, xlor, alyuminiy va boshqa moddalar olishning muhim usuliga aylantirdi.
XIX asrning oxiri va XX asrning boshlarida Ya.G.Vant-Goff, A.Le-Shatele, G.A.Tamman va, ayniqsa, N.S.Kurnakov (1860—1941) ishlari tufayli fizik-ximiyaviy analiz usuli yaratildi, bu usul yordamida moddalarning har xil sistemalari (qotishmalar, eritmalar va boshqalar) tarkibi bilan xossalari orasidagi miqdoriy bog’lanishni aniqlashga muvaffaq bo’lindi.
 

Fizika va ximiya taraqqiyotida erishilgan muvaffaqiyatlar Mendeleev davriy qonunining va ximiyaviy birikmalar tuzilish nazariyasining mohiyatini ancha chuqur tushunish imkonini berdi. Fiziklar atomning murakkab tuzilganligini aniqlaganlaridan s o’ng ximiyaviy bog’lanish va molekulalarning tuzilish tabiatini yangicha, yanada chuqurroq tushunish imkoniyati tug’ildi. 
1915 yil V.Kossel, 1916 yilda esa G.Lyuis valentlikning va ximiyaviy bog’lanishning dastlabki elektron nazariyalarini maydonga tashladilar. Bu nazariyalarning tavsifiy tomoni atomning Bor tuzgan modeliga yaxshi muvofiq kelar edi.
XIX asrning o’rtalaridan boshlab geologiya butun sanoat ishlab chiqarishi o’sishining bevosita ta’siri ostida taraqqiy etdi.
Geologiya sohasida avstriya geologi E.Zyuss  (1831 —1914) («Yerning qiyofasi»), rus olimi N.A.Golovkinskiy (1834—1897) (fatsiyalar xususiyatlari to’g’risidagi qonun), nemis olimi I.Valter (1860—1937),  rus olimi A.P.Pavlov (1854—1929), avstriya olimi M.Neymayr (1845—1890), rus geologi N.I.Andrusov (1861—1924) (biostratigrafiya) kabi olimlar samarali mehnat qildilar.
Biolgiya  asrning so’nggi    choragini darvinizmning tarqalish va qaror topish davri deyish mumkin. Darvin ta’limoti biologiya sohasidagi tadqiqotlar yo’nalishini tubdan o’zgartirib yubordi. Biologiya fanida asosiy e’tibor organik olamning tarixiy taraqqiyoti (filogenez) masalalariga qaratildi. Nemis tabiatshunosi E.Gekkel (1834—1919) o’zining ko’pdan-ko’p ishlarida hayvonlar qardosh gruppalarining o’zaro tarixiy bog’lanishini aniqladi va bu bog’lanishni «ajdodlar shajarasi» tarzida tasvirladi.
Rossiyada A.0.Kovalevskiy (1840—1901) va I.I.Mechnikov (1845—1916) evolyutsion embriologiyaga,  asos soldilar. Rus olimi V.O.Kovalevskiy (1842—1883) evolyutsion paleontologiyaga — geologik jihatdan olganda o’tmish organizmlarni (qazilma organizmlarni) va erda hayotning taraqqiy etish qonuniyatlarini o’rganuvchi fanga asos soldi. Rus zoologi A. N. Severtsov (1866—1936) mikrobiologiya nazariyasini yaratdi, bu nazariya organizm strukturasining evolyutsiya jarayonida o’zgarish qonuniyatlarini ochib berdi. K.A.Timiryazev (1843—1920) botanika sohasida tabiiy tanlanishning ijodiy roli to’g’risidagi, irsiyat tabiati va irsiyatning o’zgaruvchanlik konuniyatlari to’g’risidagi ta’limotni chuqurlashtirdi.

Organizm barcha funktsiyalarining tevarak-atrofdagi muhitga bog’liq ekanligi to’rrisidagi qonun-qoidani ta’riflab bergan va determinizmni nerv sistemasining oliy funktsiyalarini tushunishga tatbiq etgan I.M.Sechenovning (1829—1905) ishlariga asoslanib, mashhur rus olimi I.P.Pavlov (1848—1936) shartli reflekslar va oliy nerv faoliyati to’g’risidagi ta’limotni yaratdi. Tabiatni o’zgartiruvchi ulug’ olim I.V.Michurin (1855—1935) o’simliklarda bo’ladigan irsiyat to’g’risidagi fanga bebaho hissa qo’shdi. 
   XIX asrning so’nggi choragida hujayrani o’rganish sohasida — sitologiyada tadqiqotlar juda avj oldirib yuborildi.
Hujayra ichra doimiy strukturalar topildi (Belgiya olimi E.Van-Beneden,    nemis    olimi    K.Benda,    italyan    olimi K.Goldji   va   boshqalar),   hujayralardagi   bo’linish   mexanizmlari  kashf   etildi   (polyak   olimi    E.Strasburger,    nemis olimi   V.Flemming),   urug’lanishda tuxum,   hujayra    yadrolarining spermatozoid yadrosi  bilan qo’shilish  fakti  aniqlandi    (nemis   olimi   O.Gertvig,   rus olimi   I.N.Gorojankin).
 Meditsina taraqqiyoti biologiyaning va boshqa tabiat  fanlarining     taraqqiy etishi bilan chambarchas bog’liq holda bordi. Nemis olimi R.Virxov (1821—1902) hozirgi zamon patologik anatomiya asoslarini yaratdi.
XIX asrning ikkinchi yarmidagi eng yirik klinitsist S.P.Botkin (1832—1889) organizm to’g’risida yangi tushuncha berdi. Botkin organizmni yaxlit bir butun, nerv sistemasi tomonidan boshqariladigan va tashqi muhit bilan chambarchas bog’liq holda yashaydigan narsa deb qaradi. 

Yuqumli kasalliklar tug’diruvchi mikroblarning kashf etilishi — meditsina mikrobiologiyasining yaratilishi bu davr meditsinasining taraqqiy etishi uchun g’oyat katta ahamiyatga ega bo’ldi. 1875 yilda rus olimi F.A.Leshamyoba dizenteriyasi tug’diruvchi mikrobni kashf etdi va tekshirdi; 1880 yilda nemis olimi K.Eber ich terlama tug’diruvchi mikrobni kashf etdi; 1882—1883 yillarda nemisolimi R.Kox sil hamda vabo tug’diruvchi mikroblarni, F.Lyofler (1884) bo’g’ma tug’diruvchi mikrobni topdilar. Xuddi shu davrda qoqshol (stolbnyak), zaxm (sifilis) va boshqa kasalliklar tug’diruvchi mikroblar ham topildi.
Ayni zamonda yuqumli kasalliklarning oldini oluvchi ishlar ham olib borildi. 1881 yilda mashhur fransuz olimi L.Paster (1822—1895) kuydirgiga qarshi, 1885 yilda esa quturishga qarshi emlashni taklif etdi. Pasterning ishlari meditsina taraqqiyotida yangi bosqich ochib berdi. 
Rus olimi I.I.Mechnikov meditsina fanining yangi tarmog’iga — immunologiyaga asos soldi, ya’ni 1885 yilda immunitetning fagotsitar nazariyasini yaratdi.
Mikrobiologiya asoslari kasalliklarning ko’plab tarqalishi (epidemiyalar) oldini olish va unga barham berish uchun yordam qilibgina qolmay, balki antiseptikaning, keyinroq esa aseptikaning ham taraqqiy etishiga olib keldi, bular, o’z navbatida, umumiy narkozning takomillashtirilishi va bir joyning o’zini og’riqsizlantirish usullarining topilish bilan birga, xirurgiyaning yangidan taraqqiy etishi uchun barcha sharoitni yaratib berdi.
Mikrobiologiyaning yanada rivojlanishi natijasida XX asrda viruslar to’g’risidagi fan — virusologiya maydonga keldi, bu fanga 1892 yilda Rossiyada D.I.Ivanovskiyning, so’ngra esa 1898 yilda Germaniyada F.Lyofler bilan P.Froshning va Fransiyada (1917 yilda) F.D.Erelning ishlari asos bo’ldi.
XIX asrning 90-yillari oxiriga kelib meditsinada kasalliklarni aniq topish uchun, keyinroq esa kasalliklarni davolash uchun rentgen nurlaridan foydalanila boshladi. 1901 yilda fransuz vrachlari Bene va Danlo davolash maqsadida radiydan jahonda birinchi bo’lib foydalandilar. 
Nemis olimi P.Erlix yuqumli kasalliklarni davolash uchun ximiyaviy sintez usuli bilan dori-darmon hosil qilishni o’z oldiga maqsad qilib qo’yib, 1907 yilda zaxmni davolaydigan nihoyatda samarali dori—salvarsan hosil qildi va bu bilan hozirgi zamon ximioterapiyasiga asos soldi.
Ishlab turgan organlarda L.Galvani kashf etgan elektr hodisalarini (ta’sir toklarini) o’rganish va ularni qayd qilishning yangi usullarini tatbiq etish natijasida fiziologiyaning yangi bo’limi — elektrofiziologiya barpo etildi.
XX asrning boshlarida polyak olimi K.Funkning rus olimi N.I.Lunin 1880 yilda qilgan tajribalari va chiqargan xulosalarini tasdiqlab bergan ishlari natijasida vitaminlar to’g’risidagi ta’limotga asos solindi hamda vitaminlarning bir qancha kasalliklardan saqlashdagi va kasalliklarni davolashdagi roli aniqlandi.
2.3. ADABIYOT VA SAN’AT

Yevropa adabiyoti va san’ati tarixida XIX asr oxiri  -  XX  asr boshi muhim davr hisoblanadi. Bu  yillarda G’arbiy Yevropaning adabiy hayoti ijodiy izlanishlarning intensivligi va murakkabligi, qator  yangi oqimlar va maktablar paydo bo’lishi bilan belgilanadi. Adabiyotda, tasviriy san’atda, teatrda, musiqada, me’morchilikda an’analarni qayta baholash, yangi estetik printsiplarning  o’rnatilishi sodir bo’ldi.

Bu vaqtdagi G’arbiy Yevropa adabiyoti va san’atining rivojlanishi realistik san’at va dekadans (fransuzcha “dekadence” – pasayish) deb umumiy nom olgan ko’plab antirealistik oqim va maktablarning murakkab o’zaro munosabatlari bilan belgilandi.  O’z xarakteriga ko’ra turlicha bo’lgan bu oqimlar, XIX asr oxiri - XX asr boshlaridagi san’at taraqqiyotida muhim rol  o’ynadi. Bu davrda G’arbiy Yevropaning ko’plab madaniyat vakillari ijodida o’z davrining murakkab ijtimoiy ziddiyatlarini aks ettirish kuchaydi.

1890 yilda Londonda Uilyam Morrisning (1834-1896) “Yo’q joydan yangilik” utopik romani chiqadi. Bu asarda Morris insoniyatning kelajagi, erkin mehnat va tenglik haqidagi  fikrlarni ilgari surgan edi. Shunga o’xshash fikrlar amerikalik yozuvchi Enton Sinkler (1878-1968) “Jungli” (1906) va “Ko’mir Qiroli” (1917) romanlarida ham ifoda etilgan. Davr ziddiyatlari Anatol Frans va Jek London ijodida ham o’z aksini topdi. O’z davrining muammolariga murojaat etgan yozuvchilar qatorida taniqli ijodkor Romen Rollan, Jon Rid, Teodor Drayzer, Iogannes Bexerlarni keltirish mumkin.1
Butun Yevropa san’atiga o’sha vaqtda tug’ilgan naturalizm katta ta’sir ko’rsatdi.  Naturalizm zamonaviy tsivilizatsiyaning asl qiyofasini haqiqiy bo’yoqlarda chizib berardi. U san’atning mavzulari qamrovini kengaytirish va uning tanqidiy y o’nalishini kuchaytirishda katta rol  o’ynadi. Imperializmning mavjud illatlarini fosh etuvchi sifatida adabiyotga  Emil Zolya kirib keldi. 

G’arbiy Yevropaning eng yaxshi adiblari ijodida asrlar chegarasida yana va yana qarashlar, printsiplar, g’oyalar, vijdon, sha’n, sevgi sotiladigan bozor, «maydondagi yarmarka» motivi yangradi. Ularning kitoblarida insonni  o’z domiga tortuvchi «shahar-sprutlar», davr illatlariga qarshi bosh k o’targan yolg’iz isyonchilar  obrazlari paydo bo’ldi. Bu mavzular XIX asr oxiri - XX asr boshlarida  o’zining gullab – yashnagan davrini kechirayotgan realistik yevropa teatrida ham  o’z aksini topdi. Bu darda rejissyor – novatorlarning qator vakillari etishib chiqdi: Fransiyada Andre Antuan, Germaniyada  Maks  Reynxardt, Angliyada Gordon Kreg va boshqalar.

Tasviriy san’atda ko’rib chiqilayotgan davr ijodkor yoshlarning hissiz akademizmga qarshi isyoni, imppressionizmning ilgari surilishi, Van Gog, Steynlen, Keta Kolvits, Konstantin Menening ijodida ijtimoiy mavzularning qaror topishi bilan belgilandi. Musiqada demokratik ananalarni meros qilib olgan Gustav Maler, Djakoma Puchchini, Leosh Yanachek va boshqa iste’dodli bastakorlar yetakchi rol o’ynadilar1.

Asr oxirida adabiyotda shovinistik xarakterdagi tendentsiyalar faollasha boshladi. Fransiyada Per Loti va Moris Barres buyuk davlatlarning mustamlakachilik siyosatini madh etuvchi romanlarni yaratdilar. Pruss baroni Detlev fon Lilienkronning she’r va hikoyalari tajovuzkor millatchilik ruhida yaratilgan. O’zining “Montesumaning qizi” va “Shoh Salomonning nayzasi” romanlari bilan mashhur bo’lgan Rayder Xaggard uchun ham mustamlakachilikka xayrihohlik  xosdir. Ba’zan ulkan iste’dod sohiblari ham bunday qarashlar iskanjasiga tushib qolishgan. Bunga misol qilib qobiliyatli yozuvchi, yyevropalik kitobxonga birinchi marta Hindistonning go’zalligi va buyukligi ochib bergan Rediard Kipling (1865-1936 yy) ijodini ko’rsatish mumkin. Keyinchalik uning ijodida mustamlakachilik va irqchilik g’oyalari ustun keldi.

 XIX asr oxirida Yevropa adabiyoti va san’atida uch yirik oqim - simvolizm, naturalizm va tanqidiy realizm ko’plab yirik yozuvchilarni sashnaga olib chiqdi.

Simvolistik maktab dekadans davri adabiyotidagi eng ahamiyatli badiiy hodisa edi. U Fransiyada 80 - yillarda dunyoga keldi.  Shoir Jan Moreas tomonidan yozilgan va 1886 yil 18 sentyabrda “Figaro”da chop etilgan manifestda simvolistlar o’zlarini  “botish, tushkunlik, halokat” qo’shiqchilari, ilojsizlik va umidsizlik musavvirlari deb e’lon qilishdi. O’zlarida vulgarligi, ma’naviyatsizligi bilan norozilik tug’dirgan haqiqiy hayotni simvolistlar “soyalar teatri” deb atardilar va uni anglashni, tasvirlashni rad etardilar. Dunyoning tashqi obrazlarini simvolistlar ichki “mohiyatga” qarama - qarshi qo’yardilar.

Fransuz simvolizmi yetakchisi shoir Stefan  Mallarme (1842-1898 yy) edi. Ammo bu oqimning yuqori badiiy parvozi Pol Verlen (1844-1896 yy) va Artyur Rembo (1854-1891 yy) ijodida namoyon bo’ldi. Verlen va Rembo lirikasi butunlay yangi hodisa sifatida qabul qilindi va bugungi kungacha fransuz she’riyati cho’qqilaridan bo’lib qolmoqda.

Fransiyada vujudga kelgan simvolizm tezda butun Yevropaga yoyildi. Nemis sivolizmi bir qancha atog’li adiblarni etishtirib berdi. Ularning qatorida musavvir Arnold Byoklin, avstriyalik dramaturg Gugo  fon Gofmanstallarni sanash mumkin. Germaniyaning buyuk shoirlaridan biri  - Rayner Mariya Rilke (1875-1926 yy) ham  simvolistlarga yaqin edi. Rilke Pragada o’sgan, Myunxen va Berlinda o’qigan bo’lib, uzoq vaqt Yevropada sargardon bo’lgan. Uning eng yaxshi “Chasoslov” (1903) kitobida simvolistik elementlar yaqqol aks etgan.

80 – 90 – yillarda simvolizm Angliyada paydo bo’ldi. Bu yerda  uning eng mashhur vakili Oskar Uayld (1854-1900 yy) edi. U simvolizm estetikasi asoslarini ishlab chiqdi, ammo adabiyot tarixida birinchi navbatda satirik va individualizmni fosh etuvchi sifatida nom qoldirdi1. Uayldning “Ertaklari” va satirik pyesalarida qadr - qimmat va aristokratizm haqidagi ingliz tushunchalarining soxtaligi kulgu ostiga olindi. 

Belgiyalik Moris Meterlink (1862-1949 yy) o’zining dastlabki “Malika Malen” pesasidayoq o’zini  simvolizm tarafdori ekanligini ko’rsatdi. Uning insonlarning ichki dunyosiga e’tibori, ularning kulfatlari va ma’naviy izlanishlariga hamdardligi eng yaxshi yevropa rejissyorlarining diqqatini tortdi. K.S.Stanislavskiy 1908 yilda Meterlinkning “Ko’k qush” ertagini muvaffaqiyat bilan sahnalashtirdi. 
Hech qaysi dekadent maktabi, shu qatorda simvolizm ham ikki asr chegarasida yevropa adabiyoti va san’atini tematik va badiiy yangilashda naturalizmchalik rol o’ynamadi. Naturalizm Fransiyada 70 -yillar boshida paydo bo’ldi. Bu yo’nalish  bir necha o’n yillar davomida ko’plab taniqli yozuvchilar, rassomlar va rejissyorlar ijodiga ta’sir ko’rsatdi. Naturalizmning vujudga kelishi yozuvchilarning adabiyotga   borliqni tadqiq etishning ilmiy metodlarini kiritishga intilishlari bilan bog’liq edi. Naturalizm o’z oldiga qo’ygan vazifasi san’atga aniq fanlar metodlarini kiritish bo’ldi.

Fransiyada vujudga kelgan naturalizm tez orada Yevropa mamlakatlari va AQSh da tarqalib ketdi. Italiyada naturalizm verizm (vero – asl, chin) nomi ostida yangi o’ynalish sifatida maydonga chiqdi. Veristlarni ularning fransuz hamfikrlaridan insonga bo’lgan cheksiz ishonch, ochiq, jangovar insonparvarlik ajratib turardi. Ammo boshqa jihatlardan verizm fransuz naturalizmiga yaqin edi: veristlar ham o’z oldilariga kundalik hayotni barcha illatlari bilan, oddiy insonni  tasvirlashni, mavjud ijtimoiy muammolarni badiiy tadqiq etishni maqsad qilib qo’ygan edilar. Verizm Luidji Kapuan (1839-1915 yy) va Djovani Verg (1840-1922 yy) ijodida namoyon bo’ldi. 

Naturalizm ayniqsa Fransiyada gullib – yashnadi. Uning jarchilari sifatida aka – uka Jyul (1830-1870 yy) va Edmon (1822-1896 yy) Gonkurlar maydonga chiqdilar. Naturalizmning eng yorqin vakili Emil Zolya (1840-1902 yy) “ilmiy roman nazariyasi” ni shakllantirdi. Bu nazariyaga ko’ra yozuvchi materialni o’rganishga analitik- sovuqqon yondoshishi va faktlarni kuzatishi kerak edi. Ammo Zolyaning o’zi ulkan iste’dod sohibi sifatida bu chegaralardan o’sib chiqdi va hayotning keng manzarasini chizib berdi. Uning chorak asr davomida yaratilgan 20 tomlik  “Rugon - Makkarlar” seriyasida bir oilaning Ikkinchi imperiya davridagi tarixi berilgan. “Uch shahar” tsikliga kiruvchi “Lurd”, “Rim”, “Parij” romanlarida klerikalzim va diniy fanatizm tanqid ostiga oingan. “Jerminal” va “Tor - mor” romanlari Zolya ijodining cho’qqisi bo’ldi.  Zolya o’zining Fransiya prezidenti Feliks Forga Dreyfusni himoya qilib yozgan mashhur “Men ayblayman” maktubi tufayli aybdorlar kursisiga o’tirdi va Londonga emmigratsiya qilishga majbur bo’ldi.

Zolya Yevropa adiblaridan birinchi bo’lib insonlar katta ommasining psixologiyasini o’rganishga murojaat qildi, mamlakatning trli ijtimoiy qatlamlari hayotining keng miqyosdagi manzarasini chizib berdi. Uning eng yaxshi asarlari XX  asr realizmining birinchi badiiy yutuqlaridan bo’lib qoldi.

Fransiyaning bu davrdagi adabiyotida  tanqidiy realizm Zolyaning sezilarli ta’siri ostida, shu vaqtning o’zida Balzak, Stendal, Flober an’analarigsha tayangan holda rivoj topdi.  Bu an’analarning davomchisi  Gi de Mopassan (1850-1893 yy) bo’ldi.

Mopassan prozasi Frantsuz hikoyanavisligining eng buyuk byutuqlaridan  bo’lib qoldi. “Hayot”, “Mont - Oriol”, “Azizim” romanlari uning ijodining cho’qqisis bo’ldi.

Mopassan bilan bir vaqtda boshqa fransiyalik  realist – Anatol Frans (1844-1924 yy) ham falsafiy – satirik povest janrida ijod qilgan. Uning ijodiga naturalizm ham, simvolizm ham deyarli ta’sir ko’rsatmagan edi. 1881 yilda uning “Silvestr Bonnarning jinoyati” kitobi chiqadi. Fransning eng ahamiyatli va eng realistik  asari “Zamonaviy tarix” tetralogiyasi bo’ldi. “Oq tosh ustida”, “Pingvinlar oroli”, “Cheksiz tarix” kabi asarlarida u o’z davrining illatlari, ijtimoiy mauammolarini asl bo’yoqlarda chizib berdi va inqilobiy o’zgarishlarning muqarrarlgini ko’rsatdi..

Buyuk yozuvchi – gumanist Romen Rollan (1866-1944 yy) gumanistik g’oyalarning inqirozi va  tushkin kayfiyatdagi oqimlarning keng tarqalishi davrida insonga va uning ma’naviy, ahloqiy kamolotiga bo’lgan ishonchni saqlab qola olgan edi. 
Dastlab Rollan teatr uchun “Inqilob dramalari” siklini yaratdi va sahnaga Danton va Robesper singari qaharamonlarni olib chiqdi. Uning ijodida yuksak fuqarolik tuyg’ularin uyg’otuvchi yorqin, asl fojeaviy san’atga aylandi. Rollan buyuk shaxslar - Betxoven, Mikelanljelo, Tolstoy hayotini tasvirlab berar ekan, o’sha insonparvarlik, qahramonona mavzularga bo’ysundi. O’n tomdan iborat “Jan - Kristof” nomli mashhur romanida u bir kompozitor hayoti orqali butun  davr epopeyasini yaratdi. Rollanning maqsadi “Fransiyaning ahloqiy va ijtimoiy chirishi davrida kul ostidagi ma’naviy olovni uo’g’otish” edi.

 XIX asr oxiri -  XX asr boshlarida Belgiya adabiy hayotida Materlinkdan tashqari  yevropaning yirik musavvirlaridan biri K.Mene va va ajoyib shoir Emil Verxarn (1855-1916 yy) katta rol o’ynadi1.

Norvegiyada XIX asr adabiy hayotning ravnaq topish davri bo’ldi. Bu davrda adabiyotda Byornsterne Byornson, musiqa sohasida Edvard Grig, dramaturgiyada Genrik Ibsen nom chiqardilar. Ibsen o’zining «Brand», «Pero Gyuit» kabi pesalarida davrning realistik manzarasini chizib berdi.

XIX - XX  asrlar chegarasi nemis adabiyoti uchun jadal rivojlanish davri bo’ldi. Gerxart Gauptman (1862-1946 yy) tufayli nemis sashnasiga zamonaviy dramalar kirib keldi (“Quyosh botishidan oldin”, “To’quvchilar”, “Qizil xo’roz”, “Kalamushlar” va hk).  

Nemis prozasida realizm yo’nalishi birinchi navbatda aka – ukalar  Genrix (1871-1950 yy) va Tomas (1875-1955 yy) Mannlar ijodida namoyon bo’ldi. Ularning ijodi bir – biridan farq qiladi.  

 Genrix Mann Vilgelm II davrining umumiy manzarasini chizib beruvchi uch tomlik «Imperiya» siklining muallifidir. 

Tomas Manning prozasi o’zining sokinligi, analitik xarakteri bilan ajralib turadi. O’zining  dastlabki asarlaridayoq u Shiller va Gyotening insonparvarlik an’analarining  davomchisi sifatida ko’rsatdi. «Buddenbroklar» (1900 y) romani, «Tonio Kryoger» povesti, «Venetsiyadagi o’lim» novellasi muallifga ulkan muvaffaqiyat keltirdi. 

XIX asr oxiri – XX asr boshi  Angliya adabiyotida ham  realizmning yangidan yuksalish davri bo’ldi. Bu davrda ijod qilgan Gerbert Uells (1866-1946 yy) zamonaviy ilmiy fantastika asoschisi hisoblanadi. U o’z ijodida ingliz ma’rifatparvarlarining an’analariga tayanar edi.  Uells tomonidan  ilgari surilgan masalalar nafaqat ingliz jamiyati uchun, balki butun yevropa sivilizatsiyasi taqdiri uchun ham katta ahamiyatga ega bo’ldi. U hammadan avval ilmiy – texnika taraqqiyotining sotsiologiyasi, uning inson taqdiriga ta’siri haqida yoza boshladi. «Vaqt mashinasi» (1895 y) asarida bunga yorqin misoldir. 1897 yilda u mashhur «Ko’rinmas odam» romanini yozadi. 

Tomas Gardi (1840-1928 yy) ning romanlari milliy o’ziga xoslik bilan sug’orilgan. Ulardagi voqealar ingliz qishloqilaridgi hayotni   tasvirlab bergan.

XIX asr oxiri – XX asr boshlaridagi ingliz realizmining yutuqlari  Djon Golsuorsi (1867-1933 yy) ning ijodi  bilan bog’liq. Uningeng mashhur asari «Forsaytlar haqida saga» qirq yil  davomida yaratilgan (1886-1926 yy). Bir oila tarixi orqali Golsuorsi ingliz jamiyatining yuqori tabaqasi orasida kuchayib borayotgan ijtimoiy va ma’naviy inqiroz manzarasini chizib bergan. «Forsaytlar haqida saga» tanqidiy realizm adabiyotining eng yaxshi namunalaridandir.

90 – yillarda Bernard Shou (1856-1950 yy) ning ilk pesalari paydo bo’ldi. «Qabul qilinmagan pesalar», «Qabul qilingan pesalar» va «Puritanlar uchun pesalar» i orqali Shou ijodining o’sib borishini kuzatish mumkin.  U o’z asarlarida hayotning achchiq haqiqatini tasvirlab berishga intilgan va jamiyatni qutqaruvchi kuch insoning kamoloti ekanligini  ta’kidlagan.

XX asr boshida sivolizm va dekadentlikning boshqa maktablari o’rniga avangardlik oqimlari kirib keldi. Bu oqim vakillari dekadentlardan farq qilgan holda, «tushkunlik»  va «inqiroz»ni kuylashni emas, yangi asrda san’atga yo’l ochish, uning oldingi qatorlarida (avangardida) borishni o’z vazifasi deb bilganlar.  

Adabiyot va tasviriy san’atdagi bunday oqimlardan biri futurizm edi.  Unig asoschisi italiyalik  shoir  Filippo Tommazo  Marinetti bo’lib, u go’yoki bo’lajak  san’atning namunasi bo’lgan aksilinsonparvar «geometriyalashgan» poetik ijodni targ’ib  qilgan.1 Marinetti asriy badiiy an’analarni rad etgan va she’riyatni ulkan zamonaviy shaharning hayot ritmini ifodalovchi ma’nosiz qofiyali takrorlashlar bilan almashtirishni taklif  etgan. Keyinchalik  Marinetti Italiyadagi fashistlar  g’oyasining targ’ibotchilaridan biriga aylandi.

XX asr boshida Parijda shoir va musavvir - kubistlarning guruhi shakllandi, uning tarkibiga  Pablo Pikasso,  shoir  Maks  Jakob, Blez Sandrar va boshqalar kirardi. Bu guruhning eng taniqli shoirlaridan biri Giyom Apolliner (1880-1918 yy) edi. 

Avangardlik yo’nalishlari orasida Germaniyada XX asrning dastlabki o’n yilligida shakllangan ekspressionizm (expressiion - ifoda) alohida o’rin tutardi. Ekspressionizm mamlakatning iste’dodli yoshlarini birlashtirdi. Ular «moddiylik» bilan zanjirband qilingan ruhni  ozod qilishni o’z maqsadlari deb bilardilar. «Ruhiy inqilob» ni talab etuvchi ekpressionistlar  zamonaviy borliqni yangicha shakllarda  ifadalashga intilardilar. Ekspressionizmning isyonkor ruhi insonni mashinalar tsivilizatsiyasidan, yaqinlashib kelayotgan urushdan ozod qilishga intilardi. Ekspressionistlar qatorida Bertold Brext, Iogannes Bexer,  shoir va dramaturg frants Verfel, musavvirlar E.L.Kirxner, M.Pextenshteyn, M.Bekman, dramaturg Valter  Gazenklever, Georg Kayzer, prozaik Leongard Franklar bor edi. Urush yillarida ekspressionistlar «Oq varaqlar» jurnalini nashr etdilar va aksilmilitaristik marrani egalladilar.

2.4. SAN’ATNING RIVOJLANISHI 
XIX asr oxirida adabiyot bilan  yaqindan aloqada rivojlangan Yevropa teatri yangi g’oyalar bilan boyidi.  Ibsen, Shou, Gauptman, Rollan, Meterlink, Tolstoy, Chexov dramaturgiyasining sharofati bilan teatr romantik davr oxirida boshlangan turg’unlikni engib o’tdi. Zamonaviy adabiyotning mavzulari va g’oyalarini teatrga olib kirgan yangi rejissyorlar paydo bo’ldi. 


Yangi teatr ikki kuchli raqib bilan kurashda o’ziga yo’l ochdi: «yaxshi qilingan pesalar»  dramaturgiyasi va mazmunsiz akademizm ruhi. XIX asr o’rtalaridan Yevropa  teatralarida  «Skrib formulasi» shakllangan edi. Fransiyalik dramaturg Ejen Skrib (1791-1861 yy) va uning sanoqsiz izdoshlari tashqi jihatdan qiziqarli, ammo ichki tomondan bo’sh va mazmunsiz pesalarni yaratdilar.  

«Komedi Fransez» kabi teatrlarda esa akademizm hukmronlik qilardi. «Komedi Fransez» sahnasi  XIX asrning ikkinchi yarmida ko’plab  taniqli aktyorlarni etishtirib chiqardi: Edmon Go,  Koklen – katta , Jan Mune – Syulli va boshqalar.1 Bu teatr sahnasida o’z davrining eng taniqli aktrisasi, noyob iste’dod sohibasi bo’lgan Sara  Bernar (1844-1923 yy) ham faoliyat olib borgan edi. Ammo akademik sahna rejissuraning zaifligi va estetik konservatizm  tufayli yutqazardi. Shu tufayli yangi tendentsiyalar «Komedi Fransez» da  emas, eksperemental erkin teatrlarda vujudga keldi.

Yangi repertuar va yangi sahna printsiplari uchun kurashda  bu teatrlar Zolya va Rollanning nazariyalariga suyanardi.  Zolya o’zining «Teatrda naturalizm» va «Bizning dramaturgiya» kitoblarida Fransiyadagi teatr san’ati inqirozi va undan chiqish  yo’llari haqida yozgan edi. Uning o’z pesalari muvaffaqaiyat qozonmadi. Ammo uning «Tereza Raken» romanining sahnalashtirilishi o’z davrining buyuk aktrisalaridan biri – italiyalik Eleonora Duze (1859-1924 yy) nomini dunyoga taratdi.

Fransiyada1887 yil  30 martda Andre Antuanning (1858-1943 yy) Erkin teatri ochildi.  Truppaning asoschisi va uning ishtirokchilari prfessional akterlar emas edi. Gonkurlarning 1887 yilda sahnalashtirlgan «Sestra Filomena», Tolstoyning 1888 yilda sahnalashtirilgan «Zulmat hukmronligi» asarlari Erkin teatrni butun Yevropaga mashhur qildi. 1893 yilda Antuan  Gauptmanning «To’quvchilar» asarini sahnalashtirdi. Etkin teatrning o’zigaxos jihatlari butunlay yangicha sahnaning yaratilishiga olib keldi. 1895 yilgacha  Erkin teatrga rahbarlik qilgan Antuan keyinchalik o’z  teatriga  asos soldi (1897-1906 yy), 1906-1914 yillarda Odeonga rahbarlik qildi. Bu tetrlardan tashqari Fransiyada ko’rilayotgan davrda Pol Forning «Badiiy teatri», Lyune Poning «Ijod» teatri faoliyat ko’rsatardi.

Nemis teatrida ham Fransiyadagiga  o’xshash holat hukm surardi. Bu erda o’ziga  xos teatr san’ati markazi – Meyningendagi gersog saroyida faoliyat olib borgan Lyudvig Kronerning truppasi vujudga kelgan edi. Ushbu truppa 1874-1890  yillarda  Shiller va Shekspir repertuari asosidagi spektakllari bilan Yevropa bo’ylab gastrol uyushtirdi. Teatr repertuaridagi Shillerning «Orleanlik qiz», Shekspirnning «Yuliy Sezar», «Qish ertagi» spektakllari ayniqsa mashhur edi. Bu kabi mashhurlik Kronegning rejissyorlik uslubi, qat’iy tartib va ommaviy sahnalarning yangicha echimlari tufayli edi. 
1889 yilda jurnalist va tanqidchi Otto Bram Berlinda Erkin teatr tashkil etadi. «Fraye byune» teatrining repertuaridan Ibsen, Tolstoy, Zolya va Gauptmanning asarlari o’rin oldi.  Dastlab Bram teatrida naturalizm kuchliroq namoyon bo’lgan balsa, keyinchalik simvolizm an’analari kuchaydi (Gauptmanning «Yolg’izlar», «Yarashish  bayrami» va hk). Bram teatrida o’z vaqtida Rayxer, Yozef Kaynts, Maks Reynxardt kabi mashhur aktyorlar faoliyat olib bordi. Keyinchalik Reynxardt o’z truppasiga asos soldi va yirik rejissyor va sahna islohotchisi sifatida tanildi. Reynxardtning truppasi asosida Berlinning Kamer teatri vujudga keldi. Bu teatr Uayldning, shved dramaturgi Avgust  Strindberg, Frants Vedekind va avangardlik yo’nalishidagi boshqa  yozuvchilarning asarlari ga murojaat etadi. Teatrning eng mashhur aktrisalaridan biri Gertruda Eyzold edi. Germaniyaning eng taniqli rejissyorlaridan biriga aylangan Reynxardt yana bir - Yangi teatrga asos soldi. «Makbet», «Gamlet», «Qaysarning quyilishi» kabi asarlarga murojaat etgan Reynxardtning ijodida eksprissionizm ustunlik qilardi.

Angliyalik  rejissyor Gordon Kreg o’z faoliyatini Genri Irvingning truppasida aktyor sifatida boshlagan edi. Etuk aktrisa Ellen  Terrining o’g’li bo’lgan  Irving 1878-1898 yillarda Londondagi «Litseum» teatriga rahbarlik  qildi.1 U ingliz teatrining milliy an’analarini saqlab qolishga harakat qildi va sof simvolistik spektakl yo’lidan bordi. O’z qarashlarini Kreg «Teatr san’ati» kitobida bayon etgan edi.

1891 yilda Londanda Mustaqil teatr faoliyat boshladi. Bu teatr Shouning targ’ibotchisiga aylandi. 1897 yilda u o’z faoliyatiga yakun yasadi va uning ishini  1899 yilda asos solingan Sahna jamiyati davom ettirdi.

XIX asr oxiri – XX asr boshi san’atning turli yo’nalishlarida badiiy yo’nalishlar va  an’analar  almashinuvi borayotgan davr edi. Bu jarayon Yevropa  musiqasi, me’morchiligi va ayniqsa tasviriy san’atida jadal borayotgan edi.

 Musiqada yangi davr simvolistik maktabning ilgari chiqishi bilan boshlandi. U Fransiyada vujudga  keldi va tez orada butun Yevropada  o’zi haqida xabar berdi. Simvolistlar hamma joyda hukmron akademizmga va Vagner ruhidagi  neoromantiklarga qarshi chiqdilar. Simvolistlar Ispaniya, Uzoq Sharq, skandinaviya xalqlarining ishlov berilmagan  musiqiy boyligiga murojaat etdilar va musiqani o’ziga xos jihatlar bilan boyitdilar. Ular Vagnerning kuchli ta’sirini engib o’tishga intilib XVIII asr – Ramo, Motsart an’analarini rivojlantirdilar.

Simvolizm eng avvalo Debyussi (1826-1918 yy) ning fortepyano miniatyuralari va romanslarida namoyon bo’ldi. Uning «Favnning tushdan keyingi oromi», «Noktyurn» asarlari , «Pelleas va Melisanda» operasi simvolistik musiqaning yorqin namunalariga aylandi. 

Debyussining izlanishlarini Moris Ravel (1875-1937 yy) davom ettirdi. Uni folklorga sodiqlik, klassik an’analarga yaqinlik ajratib turadi. Ravelning eng yaxshi asarlari ispan mavzusi va folklori bilan bog’liq. «Dafnis va Xloya» baleti uning ijodi  cho’qqisi bo’ldi.

Romantiklik an’analariga qarshi  chiqqan nemis bastakori Rixard Shtraus (1864-1949 yy) o’z davrining eng taniqli namoyondalaridan edi. Musiqa tarixida u portret ustasi (Don Juan, Makbet, don Kixot va boshqalar) sifatida nom qoldirdi. Shtraus yaratgan simfonik  poemalar klassik adabiyot syujetlarida qurilgan bo’lib, uning ijodida naturalizm belgilari seziladi. «Qahramon hayoti» simfoniyasi, «Salomeya» va «Elektra» musiqiy  dramalari, «Atirgullar  kavaleri» komik operasi uning ijodi naqadar boy va rang – barang bo’lganligini ko’rsatadi. 1918 yilgacha berlin opera teatrining direktori bo’lgan Shtraus uning repertuarini boyitish uchun juda  ko’p ish qildi.

Avstriyalik simfonist Gustav Maler (1860-1911 yy) ijodida klassik, betxovencha an’analar o’z rivojini topdi. Buyuk dirijer bo’lgan Maler 1897-1907 yillarda Vena operasini boshqardi. 1888-1909 yillroa oralig’ida maler o’nta simfoniya yaratdi, ularning har biri Yevropa  musiqiy hayoig’tida alohida voqea bo’ldi.

Italiya musiqasiga verizm adabiyotdagi singari chuqur kirib bordi. Uning musiqadagi vakillari  Djakomo Puchchini (1858-1924 yy), petro  Maskani (1863-1945 yy), Rudjero Leonkavallo (1857-1919 yy) lar edi. Ularning musiqiy asarlari oddiy odamlar hayotiga bag’ishlangan edi. Puchchinining «Bogema», «Anduh», «Chio-Chio-San» operalari veristlar ijodining eng yorqin namunalaridandir.

Veristlar tomonidan o’tkazilgan opera islohoti o’zining sermahsulligini ko’rsatdi va Yevropadagi musiqiy – dramaturik san’atning keyingi taraqqiyotida katta ahamiyatga  ega  bo’ldi.

Yo’nalishlar rang – barangligi bu davrdagi Yevropa me’morchiligi uchun ham xos. Bu sohada ko’p narsalar  qurilish praktikasiga yangi materiallar – beton, temir – beton, payvand temirining kirib kelishi bilan belgilangan edi.  1899 yilgi Parijdagi Butunjahon ko’rgazmasi uchun  qurilgan, balandligi 312 m bo’lgan Eyfel minorasi qurilish texnikasi yutuqlarining  namunasi edi va shu bilan birga me’morchilikdagi yangicha  an’analarning boshlanganligini ko’rsatib berdi. Venalik arxitektorlar Otto Vagner (1841-1918 yy) va Yozef Olbrix (1867-1908 yy), belgiyalik Van  - der – Velde (1863-1957 yy), amerikalik Luis Salliven (1856-1924 yy) lar me’morchilikdagi modern yo’nalishining yaratuvchilari edilar.  Ular me’morchilikka yangi materiallarni olib kirdilar.

XX asr boshida modern o’z rivojlanishining yangi bosqichiga kirdi. Endilikda bu yo’nalish o’zining dastlabki davridan lokonizmga, tabiiylikka intilishi bilan farq qilardi. Temir – beton tobora ko’proq qo’llanila boshlandi. Sharl Garne tomonidan Lionda barpo etilgan stadion va kasalxona, Ogyust Perre tomonidan qurilgan Elisey maydonlari teatri bu yo’nalishdagi dastlabki muvaffaqiyatli tajribalar buldi Bu davrdagi eng qiziqarli me’morchilik yodgorliklaridan biri 1903 yilda  qurilgan Amsterdam birjasining binosi edi. Me’mor Xendrik  Berlage (1856-1934 yy) bu erda mahalliy me’morchilik an’analarini modern yo’nalishidagi konstruktiv yangiliklar bilan birlashtira olgan edi.

Yirik  me’morlar sanoat inshootlariga e’tibor qarata boshladilar. Peter Berens (1868-1940 yy) ning Berlin trubina   fabrikasi asr boshidagi me’morchilikning yutuqlaridan biri bo’ldi. 

Baddiy taraqqiyot XIX asr oxiri – XX asr boshlaridagi tasviriy san’atda yaqqolroq namoyon bo’ldi. Bu davrda musavvirlikda haqiqiy badiiy inqilob sodir bo’ldi. 

Parijdagi Salonda 1865 yilda Eduard Mane (1832-1883 yy) ning “Olimpiya” surati namoyish etildi. Bu asar akademizmga qarshi chiqqan impressionizmning ilk darakchisi edi. Mane yirik fransuz musavviri Gyustav Kurbening izlanishlarini davom ettirdi. Salonning tamoshibinlari uning ijodini an’analarga  qarshi chiqish, “yaxshi didni” haqoratlash deb qabul qilishdi. Manening “Olimpiya” asari jiddiy  janjalga sabab bo’ldi. Ammo musavvirning ishlari yoshlarda katta qiziqish uo’g’otdi. Manening ta’siri ostida asta – sekin boshlovchi musavvirlarning to’garagi vujudga keldi. Bu uyushma impressinistlar to’garagi deb nom oldi (fransuzcha impression – taasurot; Klod Monening ilk peyzajlaridan biri shunday atalardi) 1874 yilda impressionistlar Nadarning fotoatelesida o’z ishlarini namoyish etdilar. Ko’rgazma matbuotda norozilik bo’ronini ko’tardi, imressionistlar tanqidchilarning hujumiga uchradi, ular uchun salonlar eshiklari uzoq vaqtga yopildi. Ular ijodining ravnaq topgan yillari impressionistlar to’garagining barcha ishtirokchilari  uchun qashshoqlik yillari bo’ldi.

Impressionistlar – Klod Mone (1840-1926 yy),  Ogyust  Renuar (1841-1919 yy), Edgar Dega (1834-1917 yy), Kamil Pissarro (1830-1903 yy), Alfred Sisley (1839-1899 yy) lar nafaqat asriy badiiy an’analarga qarshi chiqdilar, balki ma’nisiz rasmiyatchilik, sovuq afsonaviylik va ularga zamondash akademik maktabning rangsiz palitrasiga qarshi chiqqan edilar.1 Manega ergashib impressionistlar o’zlarini maqsadlari zamonaviy dunyoning dinamikasi va rang – barangligini aks ettirish bo’lgan haqiqiy hayotning tasvirchilari deb e’lon qildilar.  Impressionistlarning suratlari yorqin, quyoshli bo’yoqlarga boy bo’lib, abadiy hayot harakatini aks ettiradi. 

Impressionizm printsiplari Klod Mone ijodida to’liq aks etgan. Uning iste’dodi ochiq havoda chizilgan peyzajlari va portretlari yaratilgan 70 – yilarda to’liq ochildi. Mone shahar mavzusiga murojaat etar ekan, juda ko’p tajriba qildi (“Parijdagi kaputsinkalar bulvari”, 1873). U fransuz tabiatining mahoratli tasvirchisi edi (“Temza”, “Ruandagi sobor”,  “G’aram”).

Yana bir taniqli musavvir - Renuar boshqa impressionistlardan sezilarli farq qiladi. Renuarning mavzusi Parij edi. Uning ishlari zavqli, quyoshli kayfiyati bilan   ajralib turadi (“Mulen de la Galett”, 1876). Renuar – impressionistlar maktabining eng yaxshi portretistlaridan biri. “Elpig’ichli qiz”, aktrisa Samarining portretlari hammaga ma’lum. 

Yirik musavvir – impressionistlardan biri Dega edi. U harakatning go’zalligini tasvirlab berishda  tengi yo’q edi. Bu jihatdan Deganing poyga va baletni tasvirlovchi ishlarini misol keltirish mumkin (“Moviy raqqosalar”). 

80 yillarning o’rtalarida impressionistlar harakati tarqab keta boshladi. Ularning ko’rgazmalari 1886 yilgacha davom etdi.  Impressionistik ko’rgazmalar ishtirokchilari Jorj Syora va Pol Sinyak  neoimpressionizm  dasturini taklif etishdi Ammo bu oqim uzoq yashamadi, uning o’rniga postimpressionizm keldi. Postimpressionizm vakillari qatorida Pol Sezann (1839-1906 yy), Vinsent Van – Gog (1853-1890 yy) va Pol Gogen (1848-1903 yy) larni sanab o’tish mumkin. Postimpressionizmni dunyoga faol munosabat va jiddiy shakllarni izlash ajratib turardi. Bu oqim XX asr rassomchiligiga katta ta’sir ko’rsatdi.  

Sezanning predmetni geometriyalashtirishga intilish borasidagi tajribalari kubizm va boshqa avangard maktablar uchun alohida ahamiyatga ega bo’ldi. 

Van – Gog ijodida  golland maktabi an’analari, oddiy insonga, keskin ijtimoiy mavzuga qiziqish sezilib turadi («Mahbuslar sayri», 1890). Musavvirning eng yaxshi ishlari – Arlda ishlangan peyzajlar, janrli polotnolarni rangga yuqori e’tibor, releflik, tasvirning grafikligi ajratib turadi. Van – Gog rassomchilikdagi ekspressionistlik asoschilaridan biridir.

Ekspressionistlar Gogendan ham ko’p narsalar olishdi.  Tasviriy san’atga qiziqish yosh bo’lmagan parijlik xizmatchini o’zining bankdagi ishi, oilasini tashlab, 1886 yildi dastlab Bretanga, keyinchalik Martinika oroliga ketishga majbur qildi. 1895 yildan boshlab Gogen Taitida yasha, ijod qildi. O’z yo’nalishiga u  «sintetizm» deb nom bergan edi.

Ko’rib chiqilayotgan davrda haykaltaroshlik ham yangiliklarga, o’zgarishlarga boy bo’ldi. Bu erga ham frantsiyalik  Ogyust Roden (1840-1917 yy) o’zining dastlabki ishlarini yaratdi. U ham akademik Salon ta’qibiga uchradi. Uning «Bronza asri» skulpturasi impressionistlarning suratlari singari ko’plab bahslarga sabab bo’ldi. 1880 yilda Roden dekorativ san’at muzeyining kirishini bezashi lozim bo’lgan skulptura guruhiga buyurtma oldi. Syujeti  Dantedan olingan «Do’zah darvozasi» nomli kompozitsiya ustida Roden  bir umr ishladi. «Do’zah darvozasi» - inson qalbidagi azobli ziddiyatlar va ikkilanishlar manzarasidir. 1895 yilda Roden vatanparvarlik mavzusidagi «Kale shahrining fuqarolari» bronza guruhini tugatdi. Uning «Mutafakkir», «Abadiy hayot», «Romeo va Julletta» kabi ishlari o’sha davrning ajoyib yodgorliklaridir.

1900 yilda Parijda qo’nim topgan Pablo Pikasso yyevropa san’atida yangi bosqichni boshlab berdi. Impressionistlar va postimpressionistlar yutuqlarini ijodiy o’zlashtirgan Pikassoning ishlari keskin individualligi bilan ajralib turadi. Uning ijodni bir necha davrga bo’lish mumkin. 1901-1904 yillarni odatda «moviy davr» deb atashadi, bu davrda yaratilgan ishlarida («Arlekin va uning xotini», «Og’ush») Pikasso o’zgalar dardiga hamdard va insonning yaxshilikka,    rahmdillikka layoqatini kuylovchi zamonaviy hayot rassomi sifatida gavdalanadi. 1905 yildan optimistik va yorqin «pushti davr» boshlanadi, bu davrda «Shardagi qiz», «Komediantlar» yaratiladi. 

1907 yilda musavvir «Avinonlik qizlar»ni chizadi, bu asar  kubizmning manifesti bo’lib qoldi. Pikasso atrofida yangi yo’nalishning izdoshlari – Moris  Vlamink, Alber Marke va boshqalar birlashadilar. Kubizmning paydo bo’lishi  tasviriy san’atda impressionizmning nihoyasiga etganini  bildirdi. Kubistlar predmetlarning geometrik shakliga e’tibor qaratib, mavzuning ahmiyati va psixoligik mazmunini rad etardilar. Ammo Pikassoning ishlari chuqur psixologik  asarlardir («Elpig’g’ichli xonim», «Vollar portreti»).

Kubizm XX asr boshida ommaviy tus oldi. Ammo butun umri Parijda o’tgan italiyalik Amedeo Modilyani (1884-1920 yy) ijodiga bu oqim daxl qilmadi. U o’z davrining yirik portret ustasi edi. Modilyanining ishlari – kollektsioner Leopold Zbrovskiy, shoirlar  Sandrar va Kokto, rus rassomi X.Sutin portretlari – XX asr san’atining yuqori yutuqlaridan sanaladi.

Nemis rassomi Keta Kolvits (1867-1945 yy) davrning yirik grafigi, ijtimoiy mavzu tasvirchisi edi. «To’quvchilar qo’zg’aloni», «Dehqonlar urushi» kabi ishlari uning ulkan iste’dodidan darak beradi. 

XIX asr oxirida ma’naviy hayotda muhim rol o’ynagan ommaviy kommunikatsiyaning yangi vositasi – kino ixtiro qilindi. 

Biz yuqorida kinoning yaratilish tarixiga qisqacha to’xtalib o’tgan edik. Aka – uka Lyumerlar dastlabki kinofilmining eksperemental namoyishi 1895 yil 22 martda bo’lib o’tgan edi. Optika, ximiya, foto, texnikaning  taraqqiy etishi  Fransiyada aka – uka Lyumerlar va J.Demeni, AQShda T.A.Edison va L.Dikson, Angliyada U.Pol va U.Friz – Grin, Germaniyada Maks Skladanovskiy, Rossiyada N.Akimov va I.Timchenkolarga deyarli bir vaqtda kinoga olish va proektsiya qilishga oid turli variantdagi apparatlarni ixtiro qilishgi imkon berdi. Lyumerlarning bir vaqtda ham suratga oluvchi, ham namoyish etuvchi  apparatining juda soddaligi, oson tayyorlanishi   uning  tez  va keng tarqalishiga imkon berdi.

Lyumerlarning dastlabki filmlari «Ishchilarning fabrikadar chiqishi», «Vensen poezdining kelishi», «Go’dakning nonushtasi» odamlarni hayratga soldi va tezda ommaviy tamoshoga aylandi. Ommaviylik va serdaromadlik kinoga keng etiborni jalb etdi. Kino sanoat bilan chambarchas bog’liq holda rivojlandi. 

Bora-bora bir xillilik, syujetlarning va suratga olish texnikasining nihoyatda jo’nligi tamoshabinlarni qanoatlantirmay qo’ydi. XX asr  boshida kinomotografiyaning chinakam ustalari paydo bo’la boshladi. Fransiyada Jorj Meles birinchi tryukli, fantastik filmlar yarata boshladi («Mefistofel kabineti», «Oyga sayohat» va hk). Ingliz kinooperatorlari D.Uilyamson, D.A.Smit suratga olishning yangi usullarni kashf etdilar. 

Haqiqiy badiiy filmlar yaratish kinokamera oldida o’zini tabiiy va erkin tutuvchi aktyorlarsiz mumkin emas edi. Bu boradagi ilk muvaffaqiyatlar komik aktyorlar zimmasiga tushdi. Teatrdagi xarakterli rollardan osonlik bilan kinokomediyaga o’tgan komik aktyorlar bu janrni eng sevimli va ommabop sohaga aylantirdilar. Fransiyada Andre Did va Maks Linder, AQShda Fatti, Bester Kiton, Ben Tyurpin, Garold Lloyd va nihoyat Charli Chaplin jahon kinosida o’chmas nom qoldirdilir. Bu davrda fransiyalik L.Fayad, shvetsiyalik V.Shestrom, daniyalik U.Gad va boshqa rejissyorlar kinomatografiyaning rivojlanishiga katta hissa qo’shdilar. 

Shunday qilib, XIX sar oxiri -  XX asr boshida G’arbiy Yevropa madaniyati va san’ati yangi shakllar va mazmun bilan boyidi.

XULOSA

 O’rganilayotgan davrda fan rivoji fan predmeti haqidagi klassik mexanik tasavvurlardan plyuralizmga, fandagi qat’iy determinizmdan ehtimolliklar metodiga o’tish bilan xarakterlanadi. Fanning cheksiz imkoniyatlari optimistik baholana boshlandi. Ilmiy – fantastik asarlarda insonlar hayoti ilm -     fanning yutuqlari bilan bog’lanardi, insoniyatning global muammoalarini hal etishda fan yutuqlaridan foydalanish haqidagi yangi g’oyalar tarqaldi. XVII asrda F.Bekon tomonidan ilgari surilgan  «Kuch – bilimda!» aforizmi bu davrdagi vaziyatni ifodalab bera oladi.1
  1871—1918 yillarda fan va ilmiy tadqiqot taraqqiyoti, asosan, uch yo’ldan bordi: materiyaning tuzilishi, jumladan, atomning tuzilishi o’rganildi; energiya muammosi tekshirildi; olamning yangi fizik manzarasi yaratildi.

Fizikada XIX asrning deyarli oxirigacha klassik mexanika printsiplari hukm surdi. Olimlar barcha fizik hodisalarni molekulalar mexanikasiga keltirish mumkin deb o’ylar edilar. Olamning fizik manzarasi sof mexanistik edi.
 Ammo moddaning, atomning tuzilishi sohasida XIX asrning oxiri va XX asrning boshlarida qilingan yangi tadqiqotlar olamning mexanistik manzarasi juda ham chala va noto’g’ri ekanligini ko’rsatdi. Klassik mexanikaning fanga ma’lum bo’lgan qonunlari moddalarning mikrostrukturasini tushuntirishda asossiz bo’lib chiqdi. Bu qonunlar bilan bir qatorda, tabiiy-ilmiy manbalari eski klassik mexanika va olamning mexanistik manzarasi bo’lgan mexanik, metafizik falsafiy kontseptsiyalar ham asossiz bo’lib chiqdi.
 Issiqlik energiyasi haqidagi mexanistik tasavvurlar ham asossiz ekanligi ma’lum bo’ldi. Klassik mexanika qonunlari radioaktiv nurlanishning sabablari va mohiyatini tushuntirib bera olmadi. Tadqiqotlar natijasida energiyaning mutlaqo yangi manbai kashf etildi, bu hol er hamda kosmosning energetik resurslari to’g’risidagi tasavvurlarda ham inqilob yasadi. Fanning asosiy e’tiborini energiya muammosiga qaratgan bu kashfiyot insoniyat taqdirida g’oyat katta rol o’ynadi va fanning jamiyatga keltirgan eng qimmatli armug’onlaridan biri bo’ldi.
Mikroolam hodisalari sohasidagi tadqiqotlar klassik mexanika qonunlarini moddiy olamdagi ayrim hodisalarga tatbiq qilib bo’lmasligini ko’rsatdi va yangi ilmiy tasavvurlarni maydonga keltirib chiqardi. Yangi qonunlar bilib olindi va klassik mexanika hal qila olmagan masalalarni hal qilib beradigan ilmiy asoslar yaratildi. Termodinamika, statistik fizika, klassik elektrodinamika vujudga keldi va rivoj topdi.

 Fizika fanining boshqa asoslariga o’tishdan iborat ana shu jarayonining hammasi olamning yangi manzarasi qaror topishi jarayoni deb atalishi mumkin, bu jarayon tabiiyot ilmi sohasidagina emas, balki falsafa va san’at sohasida ham o’zgarishlarga sabab bo’ldi. Darhaqiqat, tabiiyot ilmining barq urib taraqqiy etishi falsafa doirasida qo’yilishi va hal qilinishi zarur bo’lgan bir qancha muammolarni maydonga tashladi. Shuning uchun XIX asrning oxiri va XX asrning boshlarida tabiiyot ilmining falsafiy muammolari ustida materializm bilan idealizm o’rtasida ayniqsa shiddatli kurash bordi
Tabiiyot ilmining falsafiy muammolari ustidagi kurash katta ijtimoiy ahamiyatga ega edi, shu sababli bu kurashda o’sha davrdagi falsafaning eng mashhur namoyandalari ishtirok etdi. 

Matematika sohasida qo’lga kiritilgan yangi yutuqlar noevklidcha geometriya, to’plamlar nazariyasining aksioma metodi, gruppalar nazariyasi, topologiya, funktsional analiz va boshqalarning yaratilishi — bularning hammasi moddiy olam hodisalari to’g’risidagi ilmiy tasavvurlarning o’zgarishi va taraqqiy etishi bilan ichdan chambarchas bog’langandir.
            1871 yildan 1918 yilgacha bo’lgan davr — hozirgi zamon tabiiyot ilmining taraqqiy etishidagi eng muhim davrlardan biri, tabiat to’g’risidagi fanlarning har xil sohalarida inqilobiy kashfiyotlar qilingan, olam to’g’risidagi eski tasavvurlarning ildiziga bolta urilgan davrdir. Tirik tabiat to’g’risidagi fanlar Ch.Darvinning g’oyalari ta’sirida rivojlandi. G.Mendel tomonidan tabiat sirlaridan biri - irsiylikning kashf etilishi tabiiy fanlarning jadal rivojlanishiga asos bo’ldi. 


Bu davrda tabiiyot ilmining taraqqiy etishi ayrim mamlakatlar o’rtasida kapitalistik raqobatning kuchayishi va dunyoning yangi rayonlariga iqtisodiy jihatdan kirib borishga intilish bilan bog’langandir. Bu ayniqsa sanoatni rivojlantirishda fanning rolini ortishiga olib keldi.


Ilm – fan yutuqlari nafaqat sanoat, balki qashloq xo’jaligida ham keng qo’llanila boshlandi. Qishloq xo’jalik texnikasi yangiliklar bilan boyidi. Qishlok xo’jalik ishlab chiqarishi bu davrda o’g’itlar ishlatish jihatidan ham takomillashtirilib bordi.

Inson to’g’risidagi fanlar yangicha jihatlar kasb eta boshladi. Asta – sekin falsafadan psixologiya ajralib chiqdi va mustaqil fan sifatida rivojlana boshladi. Inson biologiyasini genetik tushunish uchun baza shakllana bordi. 

Tarix fani arxelogiyaning yordamiga ko’proq tayana boshladi. Arxeologiya XIX asr oxirlarida eng ommabop fanga aylangan ilmiy dinshunoslik bilan birgalikda insoniyatning tarixi haqidagi tasavvurlarni o’zgartirdi. Sotsiologiya ham jadal rivojlana bordi. Uning g’oyalari, statistika ma’lumotlari singari iqtisodiy tadqiqotlarning muhim shartiga aylandi. Siyosatshunoslik faollashdi, huquqshunoslikning  o’zgarib borayotgan ijtimoiy borliq bilan  aloqalariga bag’ishlangan nazariy tadqiqotlarning miqdori  ko’paydi.  

XIX asrning ikkinchi yarmida fanning ichki integratsiyasi jarayoni va bir vaqtning o’zida alohida fanlarning differentsiatsiyasi ulardan alohida fanlarning tarmoqlari ajralib chiqishiga olib keldi. Termodinamika, elektrodinamika, astronomiya, ximiyaviy kinetika (ximiyaviy reaktsiyalarning tezligi haqidagi fan), geotektonika (er qobig’ining  harakati haqidagi fan), mikrobiologiya, evolyutsion biologiya, ximiyaviy fizika, geofizika, astrofizika, bioximiya va boshqa fan tarmoqlari vujudga keldi. Yangi ilmiy yangiliklar: evolyutsiya nazariyasi, genetika, radioaktivlikning kashf etilishi integratsiyalovchi rol o’ynadi.

Ilmiy tashkilotlarning tuzilishi va ularning jamiyatdagi roli yangicha jihat kasb etdi.  Fan yutuqlaridan o’z maqsadlarida foydalanishga intilgan hukumat va korporatsiyalar  ularning rivojlanishi uchun katta mablag’lar ajrata boshladi. XX asr boshida umumjahon ahamiyatiga ega bo’lgan ilmiy maktablar – Kembridj atom fizikasi maktabi, Gettingen matematika maktabi, Kopengagen nazariy fizika maktabi va boshqalar faoliyat olib yuritdi. Ilmiy jurnallar, seminarlar, simpoziumlar, ilmiy yozishmalar fanda yangi g’oyalarning shakllanishida muhim rol o’ynadi. Bu davrda doimiy faoliyat olib boruvchi yirik xalqaro markazlar vujudga keldi: O’lchov va og’irliklar Bbyurosi (1875), Geodeziya assotsiatsiyasi (1896), Akademiyalar assotsiatsiyasi (1900), vaqt Byurosi (1912). Fanning jamiyatdagi rolining ortib borishiga  1901 yildan  fizika, ximiya, biologiya bo’yicha ishlar uchun Nobel mukofotlarini berib boshlanganligida ham guvohlik beradi.

XIX – XX asrlar chegarasida iqtisodiy – ijtimoiy sohalarda ro’y bergan tub o’zgarishlar ma’naviy hayotga ham ulkan ta’sir ko’rsatdi. Fan yutuqlari, shuningdek, Ma’rifatparvarlik davrining mutaffakkirlari tomonidan mustahkamlangan Uyg’onish davrining “inson – o’z taqdirining xo’jayini” degan insonparvarlik ideali insonlar ongida xira torta boshladi. Chunki ular bu g’oga liberal va demokratik, shuningdek, avtoritar intilishlar ta’sir ko’rsatishini anglab yetgan edilar.


O’rganilayotgan davrda insonparvarlik g’oyalari bilan bir qatorda  zo’ravonlik, irqchilik, shovinizm g’oyalari  ham keng yoyildi. 

